
УДИРТГАЛ
[bookmark: _Hlk195885022]Монгол Улсын Үндсэн хуулийн Долоодугаар зүйлийн 1 дэх хэсэгт “Монголын ард түмний түүх, соёлын дурсгалт зүйл, шинжлэх ухаан, оюуны өв төрийн хамгаалалтад байна” гэж, мөн зүйлийн 2 дахь хэсэгт “Иргэний туурвисан оюуны үнэт зүйл бол зохиогчийнх нь өмч, Монгол Улсын үндэсний баялаг мөн” гэж тус тус заасан байна. Мөн Үндсэн хуулийн Гучиннаймдугаар зүйлийн 2 дахь хэсгийн 2 дахь заалтад Засгийн газар “шинжлэх ухаан, технологийн нэгдсэн бодлого”-ыг боловсруулж Улсын Их Хуралд өргөж, гарсан шийдвэрийг биелүүлэх” үндсэн бүрэн эрхийг хэрэгжүүлэхээр заасан байна.  
Шинжлэх ухаан, технологийн тухай хууль (шинэчилсэн найруулга)-ийн  1 дүгээр зүйлийн 1.2-т “Энэ хуулийн зорилт нь шинжлэх ухаан, технологийн үйл ажиллагаанд баримтлах зарчим, уг үйл ажиллагааны бодлого, төлөвлөлт, удирдлага, зохион байгуулалт, хувийн хэвшлийн оролцоо, төрийн дэмжлэг, санхүүжилтийн эрх зүйн үндсийг тогтоохтой холбогдсон харилцааг зохицуулахад оршино” гэж, 23 дугаар зүйлийн 23.1-д “Засгийн газар төрийн өмчит эрдэм шинжилгээний байгууллагын судалгааны үндсэн чиглэлд санхүүжилтийн дэмжлэг олгоно” гэж тус тус заасан байна. 
Хөгжлийн бодлого, төлөвлөлт, түүний удирдлагын тухай хууль /шинэчилсэн найруулга/-ийн 6 дугаар зүйлийн 6.5 дахь хэсэгт Дунд хугацааны буюу 10 жилийн хугацаанд хэрэгжих хөгжлийн бодлогын баримт бичиг нь Хөгжлийн зорилтот хөтөлбөр байх бөгөөд үүнд “шинжлэх ухаан, технологийн зорилтот хөтөлбөр” орохоор байна. 
Монгол Улсын Их Хурлын 2010 оны 48 дугаар тогтоолын хавсралтаар батлагдсан Монгол Улсын үндэсний аюулгүй байдлын үзэл баримтлалын “Үндэсний аюулгүй байдлыг хангах үйл ажиллагааны зарчим” хэсгийн 1.2.3-т “Монгол Улсын "оршин тогтнохуйн аюулгүй байдал", "эдийн засгийн аюулгүй байдал", "дотоод аюулгүй байдал", "хүний аюулгүй байдал", "хүрээлэн байгаа орчны аюулгүй байдал", "мэдээллийн аюулгүй байдал", “шинжлэх ухаан, технологийн аюулгүй байдал” харилцан уялдаатай хангагдсанаар үндэсний аюулгүй байдал баталгаажна” гэж, “Эдийн засгийн олон тулгуурт бүтэц” хэсгийн 3.2.1.7-д “Шинжлэх ухааны шинжилгээ, судалгаа, инновацийг стратегийн ач холбогдолтой салбаруудад төвлөрүүлж, эдийн засгийн бүтээмж, өрсөлдөх чадавхыг нэмэгдүүлнэ” гэж, 3.2.1.8-д “Өндөр технологийн хөгжлийг дэмжиж, нанотехнологи, биотехнологи, мэдээлэл, харилцаа холбооны технологийн салбарт олон улсын тавцанд өрсөлдөх чадавхыг хөгжүүлнэ” гэж тус тус заасан байна.
Монгол Улсын Их Хурлын 2020 оны 52 дугаар тогтоолын 1 дүгээр хавсралтаар батлагдсан “Алсын хараа-2050” Монгол Улсын урт хугацааны хөгжлийн бодлогын Зорилт 2.4-т “Олон улсад өрсөлдөх чадвар бүхий үндэсний шинжлэх ухаан, технологи, инновацын тогтолцоог хөгжүүлнэ” гэж заасан бөгөөд энэ зорилтыг хэрэгжүүлэх үе шат, хүрэх үр дүн I үе шат (2021-2030) буюу Шинжлэх ухаан, технологийг улс орны тогтвортой хөгжлийн үндсэн хүчин зүйлсийн нэг болгон хөгжүүлж, үр ашигтай үндэсний инновацын тогтолцоог бүрдүүлэх үе шатанд (1) Мэдлэгийг эдийн засгийн эргэлтэд оруулах зорилгоор судалгаа хөгжүүлэлт, инновацын санхүүжилтийн олон эх үүсвэрт тогтолцоо бүхий төр-шинжлэх ухаан-үйлдвэрлэл, бизнесийн түншлэлийн таатай орчин бүрдсэн байна гэж, (2) Шинжлэх ухаан, технологи, инновацын тэргүүлэх чиглэлийг хөгжүүлэх дэд бүтцийг өргөжүүлж, мэдлэгийг эдийн засгийн эргэлтэд оруулах тогтолцоотой болсон байна гэж тус тус заасан байна. 
Мөн тус тогтоолын 2 дугаар хавсралтаар батлагдсан “Алсын хараа-2050” Монгол Улсын урт хугацааны хөгжлийн бодлогын хүрээнд 2021-2030 онд хэрэгжүүлэх үйл ажиллагааны 2.1.27-д “Шинжлэх ухаан, технологи, инновацын хөгжилд дээд боловсролын сургалтын байгууллагуудын оруулах хувь, нэмэр, оролцоог нэмэгдүүлж, бүс нутагтаа өрсөлдөх чадвартай үндэсний судалгааны их сургууль байгуулна” гэж, 2.4.4-т “Шинжлэх ухаан, инновацын салбарт хөрөнгө оруулалт, санхүүжилтийн олон эх үүсвэрт тогтолцоог бүрдүүлэн, төр, хувийн хэвшлийн түншлэл бий болгож, гадаадын дэвшилтэт технологи нутагшуулахад чиглэсэн соёлыг төлөвшүүлнэ” гэж, 2.4.5-д “Шинжлэх ухаан, технологи, инновацын салбарын эрх зүйн орчныг шинэчилж, инновацын үйл ажиллагааг дэмжих, хөрөнгө оруулалт хийхэд чиглэсэн тусгай зориулалтын сангуудыг байгуулна. 2.4.15.Шинжлэх ухаан, технологийн санг олон улсын адил төстэй сангуудын жишиг, хөгжлийн бодлогод нийцүүлэн өөрчлөн зохион байгуулна” гэж, 2.4.16-д “Эрдэм шинжилгээний хүрээлэн, их сургуулийг сургалт, судалгаа хөгжүүлэлт, инновацын төв болгон хөгжүүлнэ” гэж, 2.4.17-д “Аж ахуйн нэгж, олон нийтэд инновац, гарааны бизнес эхлүүлэх боловсрол олгох, инновацын соёлыг түгээн дэлгэрүүлэхэд чиглэсэн үйл ажиллагаа, шинжлэх ухаан, технологи, танин мэдэхүйн төрөл бүрийн агуулга бүтээх ажлыг дэмжинэ” гэж тус тус заасан байна. 
[bookmark: _Hlk196414056]Монгол Улсын Их Хурлын 2021 оны 106 дугаар тогтоолын 1 дүгээр хавсралтаар батлагадсан Шинэ сэргэлтийн бодлогын 3.6.д “Шинжлэх ухаанд суурилсан өндөр технологи, блокчейн, хиймэл оюун ухааны ололтыг нэвтрүүлж, дижитал эдийн засгийн чиг хандлагад нийцсэн аж үйлдвэржилтийг хөгжүүлнэ” гэж заасан байна. 
Нийтийн мэдээллийн ил тод байдлын тухай хуулийн 8 дугаар 8.4-т зааснаар Мэдээлэл хариуцагч төсөв, санхүү, худалдан авах ажиллагааны талаарх мэдээллийг байнга ил тод, нээлттэй байлгах бөгөөд тус мэдээлэлд 8.4.26 дахь хэсэгт зааснаар “төсвийн хөрөнгөөр болон гадаадын зээл, тусламжаар хэрэгжүүлж байгаа төсөл, хөтөлбөрийн санхүүжилт, хэрэгжилт, явц, үр дүнгийн талаарх мэдээлэл”, болон 8.4.27 дахь хэсэгт зааснаар “мэдээлэл хариуцагчийн захиалгаар хийгдсэн судалгаа, шинжилгээний ажил, түүний тайлан” тус тус орохоор байна. 
Монгол Улсын Их Хурлын 2024 оны 21 дугаар тогтоолын 1 дүгээр хавсралтаар батлагдсан Монгол Улсын Засгийн газрын 2024-2028 оны үйл ажиллагааны хөтөлбөрийн Шинжлэх ухаан, технологи, инновац гэсэн 3.3.7 дахь хэсгийн 3.3.7.1-д “Шинжлэх ухаан, технологийн арга хэмжээний зардлыг дотоодын нийт бүтээгдэхүүний 1 хувьд хүргэж, шинжлэх ухаан, инновац, технологид суурилсан мэдлэгийн эдийн засгийн суурийг бэхжүүлнэ” гэж, 3.3.7.5-д “Мэдээлэл, харилцаа холбоо, хиймэл оюун ухаан, шинэ технологийг уул уурхай, боловсруулах аж үйлдвэр, эрчим хүч, зам, тээвэр, логистик, эрүүл мэнд, хөдөө аж ахуй зэрэг салбарт нэвтрүүлж, бүтээмжийг нэмэгдүүлнэ” гэж, 3.3.7.7-д “Үндэсний эрдэм шинжилгээний бүтээлийн нэгдсэн сангийн MORI платформыг олон улсын жишигт нийцүүлэн хөгжүүлж, мэдлэгийн дата төв байгуулна” гэж тус тус заасан байна. 
НЭГ. ТӨЛӨВЛӨХ ҮЕ ШАТ
	Төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгт хамаарах зохицуулалт буюу Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн хэрэгжилтийн үр дагаварт хийх үнэлгээг аргачлалын дагуу төлөвлөх, хэрэгжүүлэх, үнэлэх гэсэн гурван үе шаттайгаар хийж гүйцэтгэсэн ба “төлөвлөх” шатанд дараах ажлыг гүйцэтгэнэ. Үүнд:
1. Үнэлгээ хийх шалтгааныг тодорхойлох;
2. Үнэлгээ хийх хүрээг тогтоох;
3. Шалгуур үзүүлэлтийг сонгож тогтоох;
4. Харьцуулах хэлбэрийг сонгох;
5. Шалгуур үзүүлэлтийг томьёолох;
6. Мэдээлэл цуглуулах аргыг сонгох.
1.1. Үнэлгээ хийх шалтгааныг тодорхойлох
[bookmark: _Hlk196414093][bookmark: _Hlk195885068][bookmark: _Hlk155284839]Төрийн өмчит эрдэм шинжилгээний байгууллагууд[footnoteRef:1] нь Төрийн болон орон нутгийн өмчийн тухай хуулийн 14 дүгээр зүйлийн 1-д “Төрийн өмчит үйлдвэрийн газраас бусад улсын төсвөөс санхүүждэг хуулийн этгээдийг төрийн байгууллага, албан газар гэнэ” гэж, түүнчлэн тус хуулийн 13 дугаар зүйлд Төрийн өмчит хуулийн этгээдэд 1/ төрийн байгууллага, албан газар; 2/ төрийн өмчит үйлдвэрийн газар; 3/төрийн болон орон нутгийн өмчит төрөлжсөн мэргэшлийн эмнэлэг, нэгдсэн эмнэлэг; 4/төрийн болон орон нутгийн өмчийн боловсролын сургалтын байгууллага /сургуулийн өмнөх боловсрол, ерөнхий боловсрол, мэргэжлийн болон техникийн, дээд боловсрол/” тус тус ангилан авч үзсэнээс үзвэл тэдгээр нь улсын төсвөөс санхүүждэг. Түүний зардал нь урьдчилсан төлөвлөгдсөн байдаг бөгөөд Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн дагуу зохион байгуулагдах тендер шалгаруулалтанд тухайн байгууллагууд оролцоход урьдчилан төсөв гаргах боломжгүй байдаг.  [1:  Төрийн өмчит эрдэм шинжилгээний байгууллагад төрийн өмчийн хэлбэрээр байгуулсан (1) төрийн байгууллага болох Шинжлэх ухааны академи (Шинжлэх ухаан технологийн тухай хуулийн 16.1, 18.1, болон 18.2.1-т тус тус зааснаар, Шинжлэх ухааны академийн эрх зүйн байдлын тухай хуулийн 2 дугаар зүйл), (2) дээд боловсролын байгууллага их сургууль (Шинжлэх ухаан технологийн тухай хуулийн 18.1 болон 18.2.2, Дээд боловсролын тухай хуулийн 6.1, 7.1, 22.4-д тус тус зааснаар), (3) шинжлэх ухаан, технологи, үйлдвэрлэлийн нэгдэл зэрэг байгууллага орохоор байна. ] 

Мөн Төрийн болон орон нутгийн өмчийн тухай хуулийн 30 дугаар зүйлийн 3-т “Хуульд өөрөөр заагаагүй бол төрийн өөрийн өмчийн эд хөрөнгийг эрх бүхий байгууллагын зөвшөөрөлгүйгээр хандивлах, бэлэглэх, барьцаалах, зээлдүүлэх, бусад өмчийн хуулийн этгээдэд хувь хөрөнгө болгон оруулахыг хориглоно” гэж, Төсвийн тухай хуулийн 6 дугаар зүйлийн 6.4.5-д “төсвийн захирагч төсвийн орлогыг барьцаалах, түүгээр баталгаа гаргахгүй байх” гэж тус тус зааснаас үзвэл төрийн өмчийг барьцаалах, баталгаа гаргах зохицуулалтыг хориглосон байна.
Гэтэл эдгээр байгууллагуудыг төрийн худалдан авах ажиллагаанд оролцоход Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 14 дүгээр зүйлд заасны дагуу тендерийн баталгаа бүрдүүлэн оролцох шаардлагатай болдог, түүнчлэн шалгарсны дараа тус хуулийн 42 дугаар зүйлд заасны дагуу гүйцэтгэлийн баталгаа ирүүлэхийг шаарддаг байна. Энэ нь төрийн өмчит эрдэм шинжилгээний байгууллагуудын хувьд төрийн аливаа тендерт чөлөөтэй оролцох нөхцөл боломжийг хааж байгаа юм. 
Харин төсвөөс санхүүждэг төрийн байгууллагууд буюу төрийн өмчит эрдэм шинжилгээний байгууллагууд шүүхэд нэхэмжлэл гаргахад Улсын тэмдэгтийн хураамжийн тухай хуулийн 41 дүгээр зүйлийн 41.1.3-т заасны дагуу улсын тэмдэгтийн хураамжаас чөлөөлөгддөг жишиг байдаг. 
Түүнчлэн Шинжлэх ухаан, технологийн тухай хууль (шинэчилсэн найруулга)-ийн 31 дүгээр 31.5-д “Засгийн газар, төрийн болон төрийн өмчийн оролцоотой хуулийн этгээд нь энэ хуулийн 3.1.11-т заасан судалгааны үндсэн чиглэлээр шинжлэх ухаан, технологийн төсөл, суурь судалгаа, хэрэглээний судалгаа, технологийн туршилт зүгшрүүлэлтийн ажлыг төрийн өмчийн эрдэм шинжилгээний байгууллагаар гүйцэтгүүлэх харилцаанд Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль хамаарахгүй” гэж заасан боловч энэ дараах зүйлүүдээс шалтгаалан нийтлэг байдлаар хэрэгжих боломжгүй байна. Үүнд:
1.Захиалагчийн хувьд Засгийн газар болон төрийн болон төрийн өмчийн оролцоотой хуулийн этгээд гэж нэр заасан явдал нь бүх захиалагчдыг хамрахгүй байна. 
2.Шинжлэх ухаан, технологийн тухай хуулийн 3 дугаар зүйлийн 3.1.11-т заасан судалгааны үндсэн чиглэлээр гэж заасан нь тухайн эрдэм шинжилгээний байгууллагаар гүйцэтгүүлэхээр шинжлэх ухаан, технологийн асуудал эрхэлсэн төрийн захиргааны төв байгууллагаас баталсан судалгаа хөгжүүлэлтийн сэдвийг хэлэхээр байгаа бөгөөд энэ нь урьдчилан гарах боломжгүй бөгөөд энэ нь хязгаарлагдмал шинжтэй байна.  
3.Энэхүү зохицуулалтыг Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн үйлчлэхгүй байх цар хүрээнд оруулахгүй бол дангаараа хэрэгжих магадлал багатай байна. 
Нийтийн мэдээллийн ил тод байдлын тухай хуулийн 8 дугаар зүйлийн 8.4.26, 8.4.27 дахь хэсэгт зааснаар Мэдээлэл хариуцагч “төсвийн хөрөнгөөр болон гадаадын зээл, тусламжаар хэрэгжүүлж байгаа төсөл, хөтөлбөрийн санхүүжилт, хэрэгжилт, явц, үр дүнгийн талаарх мэдээлэл”,  болон “мэдээлэл хариуцагчийн захиалгаар хийгдсэн судалгаа, шинжилгээний ажил, түүний тайлан”-г  байнга ил тод, нээлттэй байлгах үүрэгтэй боловч энэ зохицуулалт практикт нэг мөр хэрэгжихгүй байна. 
Хэдийгээр Монгол Улсын Засгийн газар нь Үндэсний судалгааны платформ (sudalgaa.gov.mn)-оор дамжуулан Нийтийн мэдээллийн ил тод байдлын тухай хуулийн хэрэгжилтийг хангах хүрээнд үндэсний хэмжээний судалгааны санг үүсгэж, иргэд болон эрдэмтэн судлаачдын хооронд мэдээлэл солилцох талбарыг бүрдүүлсэн ч төсвийн хөрөнгөөр хэрэгжүүлсэн судалгааны ажлыг бүрэн гүйцэд нэгтгэн оруулж чадаагүй аж. 
Дээрх шалтгаан нөхцлүүдийн улмаас төсвийн хөрөнгөөр төрөл бүрийн эрдэм шинжилгээний судалгааг гүйцэтгүүлсэн ч тэдгээрийг нэгтгэн төвлөрүүлсэн үндэсний судалгааны нэгдсэн мэдээллийн сан буюу дата өгөгдөл төвлөрөл байхгүйгээс тухайн эрдэм шинжилгээний судалгааг үнэгүйдүүлэх, давхардуулан гүйцэтгүүлэх, үр ашгийг хүртэх боломжгүй болгох, уялдаа холбоо бүхий нарийвчлан судалгааг эхлэх нөхцлийг хааж байна. Үүний сацуу судлаач, эрдэмтэнд олгох зохих урамшуулал, шагналыг хойшлуулах, тэдгээрийг мэргэшүүлэх ажлыг хойшлуулдаг. Мөн   төсвийн үргүй зардлыг бий болгож, нэг төрлийн эрдэм шинжилгээний судалгаанд дахин давтан  зардал гаргаснаас тухайн төрлийн эрдэм шинжилгээний судалгааг үргэлжүүлэхээс татгалзах, гүнзгийрүүлэн судлах, хөгжил дэвшлээс хойш татаж байгаа юм. 
Эдгээр хууль зүйн болон практик хэрэгцээ, шаардлагыг үндэслэн Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн хэрэгжилтийн үр дагаварт үнэлгээ хийх зайлшгүй шаардлагатай байгаа болно.
1.2. Үнэлгээ хийх хүрээг тогтоох;
Үнэлгээ хийх шалтгаанд үндэслэн, төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгт хамаарах зохицуулалтын хэрэгжилтийн үр дагаварт хийх үнэлгээний хүрээг Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгээр тогтов.



Шинжлэх ухаан, технологийн тухай хуулийн 23 дугаар зүйл
	д/д
	Сонгосон зүйл, заалт
	Зүйл, хэсгийн агуулга

	
	23 дугаар зүйл.Эрдэм шинжилгээний байгууллагын судалгааны үндсэн чиглэлийг дэмжих
	23.1.Засгийн газар төрийн өмчит эрдэм шинжилгээний байгууллагын судалгааны үндсэн чиглэлд санхүүжилтийн дэмжлэг олгоно.
23.2.Энэ хуулийн 23.1-д заасан судалгааны үндсэн чиглэлээр санхүүжилтийн дэмжлэг олгох журмыг Засгийн газар батална.
23.3.Засгийн газар энэ хуулийн 23.1-д заасан дэмжлэгт шаардагдах зардлыг улсын төсөвт жил бүр тусгана.


Шинжлэх ухаан, технологийн тухай хуулийн 31 дүгээр зүйлийн 31.5 дахь хэсэг
	д/д
	Сонгосон зүйл, заалт
	Зүйл, хэсгийн агуулга

	
	31 дүгээр зүйл.Шинжлэх ухаан, технологийн үйл ажиллагааг санхүүжүүлэх
	31.5.Засгийн газар, төрийн болон төрийн өмчийн оролцоотой хуулийн этгээд нь энэ хуулийн 3.1.11-т заасан судалгааны үндсэн чиглэлээр шинжлэх ухаан, технологийн төсөл, суурь судалгаа, хэрэглээний судалгаа, технологийн туршилт зүгшрүүлэлтийн ажлыг төрийн өмчийн эрдэм шинжилгээний байгууллагаар гүйцэтгүүлэх харилцаанд Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль хамаарахгүй.


Шинжлэх ухаан, технологийн тухай хуулийн 31 дүгээр зүйлийн 31.5 дахь хэсэг
	д/д
	Сонгосон зүйл, заалт
	Зүйл, хэсгийн агуулга

	
	32 дугаар зүйл.Шинжлэх ухаан, технологийн үйл ажиллагаанд санхүүжилт олгох журам
	32.2.Энэ хуулийн 32.1-д зааснаар шалгарсан судалгаа хөгжүүлэлтийн ажлыг санхүүжүүлэхэд олгох хөрөнгийн хэмжээг Үндэсний хорооны тогтоол, зөвлөмжийг үндэслэн шинжлэх ухаан, технологийн асуудал эрхэлсэн Засгийн газрын гишүүн тогтооно.



1.3. Үнэлгээний шалгуур үзүүлэлтийг сонгож тогтоох
“Зорилгод хүрсэн түвшин” шалгуурын хүрээнд Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн нь Төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгт хамаарах зорилгод нийцэж байгаа эсэхийг судлан, эерэг болон сөрөг үр дагаврыг тодруулж үнэлгээг хийнэ.
“Практик нийцэж байгаа байдал” шалгуурын хүрээнд Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсэг нь практик хэрхэн хэрэгжиж байгаа талаар буюу төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ,  судалгааны ажлын санхүүжилт, дэмжлэгт гарч байгаа эерэг болон сөрөг үр дагавар болон хэрэгжүүлэхэд хүндрэл гарч байгаа эсэхийг тодруулна.
1.4. Харьцуулах хэлбэрийг сонгох;
Харьцуулах хэлбэрийн хүрээнд “Хууль тогтоомжийн хэрэгжилтийн үр дагаварт үнэлгээ хийх аргачлал”-ын 3 дугаар хэсгийн 3.5.3.4-т тохиолдол судлах-хууль тогтоомж (түүний зүйл, хэсэг, заалт), эсхүл үнэлгээний хүрээгээр тогтоосон ижилт төстэй эрх зүйн хэм хэмжээ өөр, өөр орчин нөхцөлд (бусад улсад, өөр орон  нутаг гэх мэт) хэрэгжиж байгаа байдлыг харьцуулан дүн шинжилгээ хийх аргыг сонгон хэрэгжүүлнэ.
Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн зохицуулалтыг Европын холбоо,  Америкийн Нэгдсэн Улс, Их Британи улсуудын холбогдох зохицуулалттай харьцуулан авч үзэж, дүн шинжилгээ хийхийг зорьлоо.
1.5. Шалгуур үзүүлэлтийг томьёолох
Шалгуур үзүүлэлтийг томьёолох гэдэг нь тогтоосон шалгуур үзүүлэлт бүрээрт тодорхой таамаглал дэвшүүлэх, эсхүл асуулт тавихыг хэлнэ. 
Зорилгод хүрсэн түвшин шалгуур үзүүлэлтийн хүрээнд Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн үндсэн агуулга юу? Уг зохицуулалт төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн зорилгод хүрч байна уу?
Зорилгод хүрсэн түвшин шалгуур үзүүлэлтийн хүрээнд Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн үндсэн зорилгоо хэрэгжүүлэх боломжтой байна уу? Уг зохицуулалт төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэг тодорхой байна уу?
Практикт нийцэж байгаа байдал шалгуур үзүүлэлтийн хүрээнд Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийг хэрэгжүүлэхэд тодорхой хүндрэл, бэрхшээл учирч байгаа юу?
Үнэлгээний шалгуур үзүүлэлтийн томьёололд тулгуурлан үнэлгээний бүтцийг дараах байдлаар авч үзлээ.
“Зорилгод хүрсэн түвшин шалгуур үзүүлэлт”-ийн хүрээнд үнэлсэн байдал
1. Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн үзэл баримтлал
А. Төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн үзэл баримтлал
Б.Бусад үзэл баримтлал 
 2. Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн урьдчилсан нөхцөл 
А. Төрийн өмчит эрдэм шинжилгээний байгууллагын гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн хэрэгжилт
Б. Төрийн өмчит эрдэм шинжилгээний байгууллагын гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн дэмжлэг
В. Төрийн өмчит эрдэм шинжилгээний байгууллагын гүйцэтгүүлэх судалгааны ажлын тендер шалгаруулалтад оролцоход тендерийн баталгаа 
	“Практик нийцэж байгаа байдал шалгуур үзүүлэлтийн хүрээнд” үнэлсэн байдал:
· Төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн зохицуулалт нь өнөөдрийн байдлаар бүрэн хэрэгжихгүй байгаа эсэх;
· Төрийн өмчит эрдэм шинжилгээний байгууллага нь төрийн болон орон нутгийн өмчийн хөрөнгөөр эрдэм шинжилгээ, судалгааны ажлын сонгон шалгаруулалтад оролцох тохиолдолд тендерийн болон гүйцэтгэлийн баталгаанаас чөлөөлөгдөх эсэх;
· Үндэсний судалгааны нэгдсэн платформ (sudalgaa.gov.mn)-ыг Засгийн газрын хэрэг эрхлэх газраас үүсгэн байгуулж, нэвтрүүлсэн хэдий ч тухайн санд төрийн өмчит эрдэм шинжилгээний байгууллагаас төрийн болон орон нутгийн өмчийн хөрөнгөөр гүйцэтгэсэн судалгааны ажлыг заавал байршуулах, нийтийн хүртээл болгодог эсэх;
· Эдгээр шалтгааны улмаас төрийн өмчит эрдэм шинжилгээний байгууллага нь төр болон орон нутгаас зарласан эрдэм шинжилгээ, судалгааны сонгон шалгаруулалтад оролцох боломжтой эсэх; Ийнхүү оролцсон тохиолдолд тухайн эрдэм шинжилгээ, судалгааны ажлыг нийтийн хүртээл болгоогүйгээс судлаач, эрдэмтдийн төдийгүй тэдгээрийн гүйцэтгэсэн эрдэм шинжилгээ, судалгааны ажилд гарч байгаа хүндрэл бий эсэх;
· Төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн хэрэгжилт хангалттай эсэх.
1.6. Мэдээлэл цуглуулах аргыг сонгох
Хууль тогтоомжийн хэрэгжилтийн үр дагаварт үнэлгээ хийх аргачлал”-ын 3 дугаар хэсгийн 3.7.3.1-т тусгагдсан аргачлалын хүрээнд мэдээллийг цуглуулав. 	Бэлэн байгаа мэдээллийг цуглуулах хүрээнд Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн үзэл баримтлал, тус зохицуулалтыг хэрэгжүүлэхэд тулгамдаж байгаа асуудалд үнэлгээ хийв. 
Мөн тус зохицуулалтын практикийг тодорхой болгох үүднээс тус зохицуулалтын үндэслэл, агуулгыг хүрээнд цуглуулав. 
ХОЁР. ХЭРЭГЖҮҮЛЭХ ҮЕ ШАТ
Төлөвлөлтийн үе шатанд сонгосон, байгаа мэдээллийг цуглуулах аргын дагуу дараах мэдээллийг цуглуулж, судалгаа хийхэд ашигласан болно. Үүнд:
2.1.  Хууль тогтоомж:
А.Хууль
1. Монгол Улсын Үндсэн хууль
2. Шинжлэх ухаан, технологийн тухай хууль /шинэчилсэн найруулга/ (2024);
3. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /шинэчилсэн найруулга/ (2023)
4. Төрийн болон орон нутгийн өмчийн тухай хууль (1996)
5. Шинжлэх ухааны академийн эрх зүйн байдлын тухай                                                                                                                                                                                                                                                                                                                                                                                                                                                                                                                                                                  хууль (1996) 
6. Дээд боловсролын тухай хууль  /шинэчилсэн найруулга/  (2023)
7. Хууль тогтоомжийн тухай хууль /шинэчилсэн найруулга/  (2015)
8. Нийтийн мэдээллийн ил тод байдлын тухай хууль /шинэчилсэн найруулга/  (2021)
9. Инновацийн тухай хууль (2012)
10. Шилэн дансны тухай хууль (2014)
11. Улсын тэмдэгтийн хураамжийн тухай хууль /шинэчилсэн найруулга/  (2010)

Б. Монгол Улсын Их хурлын тогтоол
12. Монгол Улсын Их Хурлын 2020 оны 52 дугаар тогтоолын 1 дүгээр хавсралтаар батлагдсан “Алсын хараа-2050” Монгол Улсын урт хугацааны хөгжлийн бодлого
	В. Монгол Улсын Засгийн газрын тогтоол
13. Засгийн газрын 2021 оны 09 дүгээр сарын 15-ны өдрийн 283 дугаар тогтоол. “И-Монгол академи” улсын үйлдвэрийн газар байгуулах тухай 
14. Засгийн газрын 2022 оны 11 дүгээр сарын 16-ны өдрийн 409 дугаар тогтоол. Төрийн өмчит эрдэм шинжилгээний хүрээлэн, төвийн судалгааны үндсэн чиглэлийг тодорхойлох, санхүүжүүлэх журам

2.2. Судалгаа:
1. Шинжлэх ухаан, технологийн тухай хууль /шинэчилсэн найруулга/-ийн хувийн хэрэг 1, 2, 3 дугаар боть.
2. Гадаад улсуудын судалгаа

ГУРАВ. ҮНЭЛЭХ ҮЕ ШАТ
3.1. Тендерийн болон гүйцэтгэлийн баталгааны зохицуулалт
Хууль тогтоогчоос Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийг 2005-12-01-ний өдөр баталснаас хойш тендерийн баталгаа, гүйцэтгэлийн баталгааны зохицуулалтад 2011-06-09-ний өдөр, 2016-02-05-ны өдөр, 2019-03-22-ны өдөр, 2022-06-10-ны өдөр, 2022-12-23-ны өдөр тус тус нэмэлт, өөрчлөлт оруулсан. Энэхүү нэмэлт, өөрчлөлтийн хууль тогтомжийн түүхчилсэн судалгааг хавсралтаас үзнэ үү.
Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн шинэчилсэн найруулгыг 2023-06-16-ны өдөр баталж, 2024-01-01-ний өдрөөс дагаж мөрдөж байна. Энэхүү хүчин төгөлдөр үйлчилж байгаа хуульд ч төрийн өмчит эрдэм шинжилгээний байгууллагыг тендерийн болон гүйцэтгэлийн баталгаанаас чөлөөлөх зохицуулалтыг тусгаагүй байна.
	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай
/шинэчилсэн найруулга/

	14 дүгээр зүйл.Тендерийн баталгаа
14.1.Энэ хуульд өөрөөр заагаагүй бол захиалагч дараах тохиолдолд тендерийн баталгаа ирүүлэхийг тендер шалгаруулалтын баримт бичигт заана:
14.1.1.багцгүй тендер шалгаруулалтын төсөвт өртөг 100 сая төгрөгөөс дээш бол;
14.1.2.багцтай тендер шалгаруулалтын тухайн багцын төсөвт өртөг 100 сая төгрөгөөс дээш бол.

	
	14.2.Захиалагч тендерийн баталгааг төсөвт өртгийн 0.5 хувиар тогтооно.

	
	14.3.Оролцогч тендерийн баталгааг банкны, эсхүл Монгол Улсын Засгийн газрын үнэт цаасны баталгаагаар, эсхүл Монгол Улсын даатгагчаас гаргасан баталгаагаар гаргана.

	
	14.4.Тендерийн баталгааны дүнг гадаад валютаар илэрхийлсэн тохиолдолд баталгааг хөрвүүлэх ханшийг тендер шалгаруулалт зарласан өдрийн Төв банк /Монголбанк/-ны албан ханшаар тодорхойлно.  

	
	14.5.Гадаадын этгээд гадаад улсын банкнаас баталгаа гаргуулах тохиолдолд тендер шалгаруулалтын баримт бичигт заасан журмын дагуу тендерийн баталгааг хүргүүлнэ.

	
	14.6.Дараах нөхцөлийн аль нэг үүссэн бол захиалагч тендерийн баталгааг улсын орлого болгоно:

	
	14.6.1.оролцогч тендерийг нээсний дараа тендер хүчинтэй байх хугацаа дуусахаас өмнө өөрийн тендерээс бүхэлд нь, эсхүл хэсэгчлэн татгалзсан;

	
	14.6.2.гэрээ байгуулах эрх авсан оролцогч тендер шалгаруулалтын баримт бичигт заасны дагуу гэрээ байгуулах, эсхүл гүйцэтгэлийн баталгаа ирүүлэх үүргээ хэрэгжүүлээгүй;

	
	14.6.3.санхүү, төсвийн асуудал эрхэлсэн төрийн захиргааны төв байгууллага гомдлыг бүхэлд нь үндэслэлгүй гэж шийдвэрлэсэн.

	
	14.7.Энэ хуулийн 14.6.3-т заасан тохиолдолд 20 тэрбум төгрөг хүртэлх төсөвт өртөгтэй тендер шалгаруулалтад оролцогчийн тендерийн баталгааны 20 хүртэл сая төгрөгийг, 20-100 тэрбум төгрөгийн төсөвт өртөгтэй тендер шалгаруулалтад оролцогчийн тендерийн баталгааны 40 сая төгрөгийг, 100 тэрбумаас дээш төгрөгийн төсөвт өртөгтэй тендер шалгаруулалтад оролцогчийн тендерийн баталгааны 60 сая төгрөгийг тус тус улсын орлого болгоно.

	
	14.8.Тендерийн баталгаа нь гэрээ байгуулах хүртэл, эсхүл тендер шалгаруулалтын баримт бичигт заасан хугацаанд хүчинтэй байна.

	
	18.3.Тендер шалгаруулалтын зарлалд дараах мэдээллийг тусгана:
18.3.8.тендерийн баталгаа шаардах эсэх;

	
	22.7.Оролцогч тендерийн баталгааг цахим системээр дамжуулан хүргүүлж, тендер илгээнэ.

	
	23.2.Тендерийг нээж, дараах мэдээллийг цахим системээр зарлана:
23.2.5.тендерийн баталгаа шаардсан тендер шалгаруулалтад тендерийн баталгаа ирүүлсэн эсэх.

	
	23.3.Тендерийн баталгаа шаардсан нөхцөлд түүнийг энэ хуулийн 22.7-д зааснаар ирүүлээгүй нь тендер нээхээс татгалзах үндэслэл болно.

	
	28.9.Оролцогч тендер хүчинтэй байх хугацааг сунгаагүй нь түүний тендерийн баталгааг улсын орлого болгох үндэслэл болохгүй.

	
	36.3.Энэ зүйлд заасан аргаар зохион байгуулах тендер шалгаруулалтад тендерийн баталгаа, гүйцэтгэлийн баталгаа шаардахгүй байж болно

	
	38.6.Бараа, үйлчилгээг ерөнхий гэрээний аргаар худалдан авахад энэ хуулийн 14.1, 42.1-д заасан тендерийн болон гүйцэтгэлийн баталгаа шаардахгүй ба тендерийг оролцогч, гүйцэтгэгчийн гаргасан мэдэгдлээр баталгаажуулна.

	
	42 дугаар зүйл.Гүйцэтгэлийн болон зүгшрүүлэх, тохируулах хугацааны баталгаа
42.1.Тендер шалгаруулалтын төсөвт өртөг 100 сая төгрөгөөс дээш бол гэрээний үүргийн биелэлтийг баталгаажуулах зорилгоор гүйцэтгэлийн баталгаа шаардана.

	
	42.2.Захиалагч гүйцэтгэлийн баталгааны дүнг тухайн төсвийн жилд санхүүжих дүнгийн гурван хувиар тогтоож тендер шалгаруулалтын баримт бичигт тусгана.

	
	42.3.Гүйцэтгэгч гүйцэтгэлийн баталгааг дараах хэлбэрээр ирүүлж болно:

	
	42.3.1.энэ хуулийн 42.2-т заасан дүнгээс багагүй мөнгөн төлбөрийн үүргийг захиалагчийн шаардлагаар гүйцэтгэх тухай банкны, эсхүл Монгол Улсын даатгагчийн баталгаа;

	
	42.3.2.энэ хуулийн 42.2-т заасан дүнгээс багагүй нэрлэсэн үнэтэй Монгол Улсын Засгийн газрын үнэт цаас, Монгол Улсын Засгийн газраас зөвшөөрсөн үнэт цаасыг захиалагчийн шаардлагаар шилжүүлэх тухай эрх бүхий этгээдийн баталгаа.

	
	42.4.Гадаад улсын банкнаас баталгаа гаргуулах эрхийг гадаадын этгээд эдлэх бөгөөд энэ тохиолдолд баталгаа гаргагчийн нэрийн өмнөөс захиалагчтай харилцах, мэдэгдэл хүлээн авах эрх бүхий этгээдээр Монгол Улсад үүсгэн байгуулагдсан банк, санхүүгийн байгууллагыг заасан байна.

	
	42.5.Бараа, ажил, үйлчилгээний чанарын баталгаа болон зүгшрүүлэх, тохируулах хугацаанд гүйцэтгэгчийн хүлээсэн үүргийн биелэлтийг баталгаажуулах зорилгоор захиалагч худалдан авах гэрээний үнийн дүнгийн 5-10 хувийг барьцаалах нөхцөлийг тендер шалгаруулалтын баримт бичигт тусгаж болно.

	
	42.6.Гүйцэтгэгч энэ хуулийн 42.5-д заасан барьцааг энэ хуулийн 42.3-т заасан хэлбэрээр гаргаж болно.

	
	42.7.Энэ хуульд зааснаар гэрээнд нэмэлт, өөрчлөлт оруулсан, эсхүл гэрээний хүчинтэй хугацаанд гүйцэтгэлийн баталгаа хүчингүй болох нөхцөл үүсвэл гүйцэтгэгч гүйцэтгэлийн баталгааг зохих шаардлагад нийцүүлэн шинэчлэн гаргуулах, хүчинтэй гүйцэтгэлийн баталгаагаар солих үүрэг хүлээнэ.

	
	42.8.Төсвийн жил дамжин хэрэгжих төсөл, арга хэмжээний гүйцэтгэгч гүйцэтгэлийн баталгааны хугацаа дуусахаас өмнө захиалагчид гүйцэтгэлийн баталгааг шинэчлэн хүргүүлнэ.

	
	42.9.Гүйцэтгэгч энэ хуулийн 42.8-д заасан гүйцэтгэлийн баталгааг шинэчлэн хүргүүлэх үүргээ гүйцэтгээгүй бол түүнийг гэрээний үүргээ зөрчсөнд тооцож, гүйцэтгэлийн баталгааг захиалагчийн орлого болгоно.

	
	43 дугаар зүйл.Урьдчилгаа төлбөр, түүний баталгаа

	
	43.1.Тендер шалгаруулалтын баримт бичигт заасны дагуу баталгаа гаргасан бол ажлын бэлтгэл хангахад зориулан гүйцэтгэгчид урьдчилгаа төлбөр төлнө.

	
	43.2.Баталгаа урьдчилгаа төлбөрөөс багагүй дүнтэй байна.

	
	43.3.Урьдчилгаа төлбөрийн баталгаа гаргаагүй бол захиалагч урьдчилгаа төлбөр төлөхийг хориглоно.

	
	43.4.Урьдчилгаа төлбөрийн баталгааны дүнд энэ хуулийн 42 дугаар зүйлийн дагуу гаргасан гүйцэтгэлийн баталгааны дүнг оруулан тооцож болно.

	
	43.5.Урьдчилгаа төлбөрийн баталгааг энэ хуулийн 42.3-т заасан хэлбэрээр гаргана.

	
	55.1.4.энэ хуульд зааснаар тендерийн, гүйцэтгэлийн болон урьдчилгаа төлбөрийн баталгаа гаргах, тендерийн баталгааг улсын орлого болгох журмыг батлах;

	
	59.4.Тендерийн баталгаа шаардсан тендер шалгаруулалтад оролцогчийн гаргасан гомдлыг хянан шийдвэрлэх хугацаанд тендерийн баталгаа хүчинтэй байна.


Түүнчлэн төрийн өмчит эрдэм шинжилгээний байгууллагаар гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн талаар гадаад улсуудын туршлагыг судлах хүрээнд Европын холбоо, АНУ, Их Британи улсын хууль тогтоомжийг авч үзэж судалсан тул энэхүү судалгааг хавсралтаас үзнэ үү.
3.2. Цахим орчин дахь эрдэм шинжилгээний бүтээлийн нэгдсэн сангийн тухай
Үндэсний судалгааны нэгдсэн платформ буюу Sudalgaa.gov.mn нь хөгжлийн бодлого, төлөвлөлтийн хүрээнд төр, хувийн хэвшил, олон улсын байгууллага, мэргэжлийн байгууллагуудаас хийсэн судалгааны сан бүрдүүлж, олон нийтэд нээлттэй болгох, эргэх холбоог нэмэгдүүлэх зорилготой платформ юм. Уг сайтыг И-Монгол академи /Emongolia/-с хөгжүүлсэн бөгөөд 2023 оны байдлаар Төрийн цахим худалдан авах системээр “судалгаа” гэх тодотголтой нийт 200 гаруй тэрбум төгрөгийн 219 ажлыг сонгон шалгаруулсан боловч судалгаанууд нээлттэй биш, хүртээмжгүй байгаагаас судалгааны давхцал үүсэх, хэрэглээ, үр ашиг нь хязгаарлагдах зэрэг асуудлууд түгээмэл тулгарч байсныг шийдвэрлэх үүднээс тус платформыг нэвтрүүлсэн байна. Уг судалгааны тайланг бүрэн эхээр, PDF хэлбэрээр орж үзэх болон татаж үзэх боломжтой бөгөөд санхүүжилтийн эх үүсвэр болон хэмжээг оруулж өгсөн байна.
И-Монгол академи нь Монгол Улсын Засгийн газрын 2021 оны 283[footnoteRef:2] тогтоолын дагуу үүсгэн байгуулагдаж 2022 оны 01 дүгээр сараас үйл ажиллагаа явуулж буй Улсын төсөвт үйлдвэрийн газар юм. [2:  https://legalinfo.mn/mn/detail?lawId=16231083753661 ] 

Монгол Улсын Засгийн газар нь Үндэсний судалгааны платформоор дамжуулан Нийтийн мэдээллийн ил тод байдлын тухай хуулийн 34 дүгээр зүйлийн хэрэгжилтийг хангах хүрээнд үндэсний хэмжээний судалгааны санг үүсгэж, иргэд болон эрдэмтэн судлаачдын хооронд мэдээлэл солилцох талбарыг бүрдүүлж, олон нийтийн оролцоотойгоор нотолгоонд суурилсан шийдвэр гаргалтыг Засгийн газарт дэмжих зорилготойгоор нэвтрүүлсэн байна. 
Хууль тогтоомж дахь цахим орчин дахь эрдэм шинжилгээний бүтээлийн нэгдсэн сангийн зохицуулалтын судалгааг хавсралтаас үзнэ үү.
Мөн Засгийн газрын хэрэг эрхлэх газрын Төрийн бүтээмжийн үндэсний хорооноос санаачлан хөгжүүлсэн “Үндэсний судалгааны нэгдсэн платформ” (sudalgaa.gov.mn)-ын талаар танилцуулгыг хавсралтаас үзнэ үү. 
Мөн цахим орчин дахь эрдэм шинжилгээний бүтээлийн нэгдсэн сангийн гадаад улсуудын туршлагыг судлах хүрээнд БНСУ (Солонгос), Европын холбоо, Япон улсуудын авч үзэж судаллаа. Уг судалгааг хавсралтаас үзнэ ээ.

ДӨРӨВ. ДҮГНЭЛТ, ЗӨВЛӨМЖ
4.1. Дүгнэлт 
Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн хэрэгжилтэд үнэлгээ хийх ажлын хүрээнд сонгосон шалгуур үзүүлэлтийн дагуу дараах дүгнэлтэд хүрлээ. Үүнд: 
“Зорилгод хүрсэн түвшин” шалгуур үзүүлэлтийн хүрээнд: 	
Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төслийг хууль тогтоомжид нийцүүлэн батлуулах нь зүйтэй байна.
Мөн дээрх нэмэлт, өөрчлөлттэй холбогдуулан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль, Шинжлэх ухааны академийн эрх зүйн байдлын тухай хуульд тус тус холбогдох нэмэлт, өөрчлөлтийг оруулан хуульчилна.

“Практикт нийцэж байгаа байдал” шалгуур үзүүлэлтийн хүрээнд: 
Нэг. Төрийн өмчит эрдэм шинжилгээний байгууллагууд төрийн худалдан авах ажиллагаанд оролцоход тендерийн болон гүйцэтгэлийн баталгаа шаардаж байгаа нь улсын төсвөөс санхүүждэг байгууллагын хувьд төрийн өмчийг барьцаалах, баталгаа гаргахыг хориглосон заалттай зөрчилдөж байна. 

Хоёр. Төсвийн хөрөнгөөр захиалагч бүр янз бүрийн төрлийн судалгааны ажлыг хийлгэдэг боловч тэдгээрийг нэг дор төвлөрүүлсэн дата бааз байхгүй байгаагаас шалтгаалан судалгаа шинжилгээний ажлууд энд тэнд давхардуулан хийж төсвийн үргүй зардал гарах үр дагаврыг бий болгож байна. 

	4.2. Зөвлөмж
Шинжлэх ухаан, технологийн тухай хуулийн 23 дугаар зүйл, 31 дүгээр зүйлийн 31.5, 32 дугаар зүйлийн 32.2 дахь хэсгийн хэрэгжилтэд хийсэн үнэлгээний дүгнэлтийн хүрээнд төрийн өмчит эрдэм шинжилгээний байгууллагын гүйцэтгүүлэх эрдэм шинжилгээ, судалгааны ажлын санхүүжилт, дэмжлэгийн хэрэгжилт сайжруулах, боловсронгуй болгохтой холбоотой дараах зөвлөмжийг гаргаж байна. Үүнд: 
1.Төрийн өмчит эрдэм шинжилгээний байгууллага нь төрийн болон орон нутгийн өмчийн хөрөнгөөр эрдэм шинжилгээ, судалгааны ажлын сонгон шалгаруулалтад оролцох тохиолдолд тендерийн болон гүйцэтгэлийн баталгаанаас чөлөөлөгдөхийг хуульчлах; 
2.Төрийн өмчит эрдэм шинжилгээний байгууллага нь төрийн болон орон нутгийн өмчийн хөрөнгөөр эрдэм шинжилгээ, судалгааны ажлыг гүйцэтгэсэн бол тухайн эрдэм шинжилгээ, судалгааны ажлыг Үндэсний эрдэм шинжилгээний бүтээлийн мэдээллийн нэгдсэн сан (sudalgaa.gov.mn) байршуулж, олон нийтэд мэдээлэхийг хуульчлах; 
3.Дээр дурдсаны дагуу гүйцэтгүүлсэн эрдэм шинжилгээ, судалгааны ажлыг ил тод, нээлттэй байдлыг хэрэгжүүлэхэд Үндэсний эрдэм шинжилгээний бүтээлийн мэдээллийн нэгдсэн сан (sudalgaa.gov.mn)-г ашиглах, хэрэгжилтийг хангуулах. 
.













Хавсралт №1
ТЕНДЕРИЙН БОЛОН ГҮЙЦЭТГЭЛИЙН БАТАЛГААНЫ ТАЛААРХ ЗОХИЦУУЛАЛТ (ТҮҮХЧИЛСЭН)
	Хууль
	Заалт

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	5.1.7.”тендерийн баталгаа” гэж гэрээ байгуулах хүртэл, эсхүл тендерийн хүчинтэй байх хугацаа дуустал тендер хүчин төгөлдөр байх, шалгарсан тохиолдолд гэрээ байгуулах, хариуцлагатай оролцохоо баталгаажуулж тендерт оролцогчоос захиалагчид ирүүлсэн банкны  баталгаа, Засгийн газрын бонд, Засгийн газраас зөвшөөрсөн  үнэт цаасыг; 

	ТӨРИЙН БОЛОН ОРОН НУТГИЙН ӨМЧИЙН ХӨРӨНГӨӨР БАРАА, АЖИЛ, ҮЙЛЧИЛГЭЭ ХУДАЛДАН АВАХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ (2022-12-23 нэмэлт)
	5.1.7.”тендерийн баталгаа” гэж гэрээ байгуулах хүртэл, эсхүл тендерийн хүчинтэй байх хугацаа дуустал тендер хүчин төгөлдөр байх, шалгарсан тохиолдолд гэрээ байгуулах, хариуцлагатай оролцохоо баталгаажуулж тендерт оролцогчоос захиалагчид ирүүлсэн банкны  баталгаа, даатгагчийн баталгаа, Засгийн газрын бонд, Засгийн газраас зөвшөөрсөн үнэт цаасыг; 

	ТӨРИЙН БОЛОН ОРОН НУТГИЙН ӨМЧИЙН ХӨРӨНГӨӨР БАРАА, АЖИЛ, ҮЙЛЧИЛГЭЭ ХУДАЛДАН АВАХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ (2022-12-23 нэмэлт)
	5.1.8.“урьдчилгаа төлбөрийн баталгаа” гэж захиалагч урьдчилгаа төлбөр төлөх тохиолдолд уг төлбөрийг гэрээнд заасан зориулалтын дагуу зарцуулах үүргээ баталгаажуулж гүйцэтгэгчээс захиалагчид ирүүлсэн банкны баталгаа, даатгагчийн баталгаа, Засгийн газрын бонд, Засгийн газраас зөвшөөрсөн үнэт цаасыг;

	ТӨРИЙН БОЛОН ОРОН НУТГИЙН ӨМЧИЙН ХӨРӨНГӨӨР БАРАА, АЖИЛ, ҮЙЛЧИЛГЭЭ ХУДАЛДАН АВАХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ (2022-12-23 нэмэлт)
	5.1.17.“гүйцэтгэлийн баталгаа” гэж гэрээ байгуулах эрх авсан тендерт оролцогч гэрээний үүргийн биелэлтийг бүрэн хангахыг баталгаажуулж, гэрээнд гарын үсэг зурахаас өмнө захиалагчид ирүүлсэн банкны баталгаа, даатгагчийн баталгаа, Засгийн газрын бонд, Засгийн газраас зөвшөөрсөн үнэт цаасыг;

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	20.1.Захиалагч энэ хуулийн 8.1.1-д заасан босго үнээс дээш өртөгтэй бараа, ажил, үйлчилгээ, 100 сая төгрөгөөс дээш өртөгтэй зөвлөх үйлчилгээ худалдан авах тендерт оролцогчоос тендерийн баталгаа ирүүлэхийг шаардана.

	ТӨРИЙН БОЛОН ОРОН НУТГИЙН ӨМЧИЙН ХӨРӨНГӨӨР БАРАА, АЖИЛ, ҮЙЛЧИЛГЭЭ ХУДАЛДАН АВАХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ (2011-06-09 өөрчлөлт)
	20.1.Захиалагч энэ хуулийн 8.1.1-д заасан босго үнээс дээш өртөгтэй бараа, ажил, зөвлөхийн бус үйлчилгээ, 100 сая төгрөгөөс дээш өртөгтэй зөвлөх үйлчилгээ худалдан авах тендерт оролцогчоос тендерийн баталгаа ирүүлэхийг шаардана.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	20.2.Монгол Улсын хуулийн этгээд тендерийн баталгааг банкны болон даатгагчийн баталгаа, Засгийн газрын бондын хэлбэрээр, гадаадын хуулийн этгээд Монгол Улсын буюу гадаадын банкны баталгаа, Монгол Улсын буюу гадаадын даатгагчийн баталгаа, Монгол Улсын Засгийн газрын бонд, эсхүл Монгол Улсын Засгийн газраас зөвшөөрсөн үнэт цаасны хэлбэрээр ирүүлж болно.

	ТӨРИЙН БОЛОН ОРОН НУТГИЙН ӨМЧИЙН ХӨРӨНГӨӨР БАРАА, АЖИЛ, ҮЙЛЧИЛГЭЭ ХУДАЛДАН АВАХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ (2022-12-23 нэмэлт)
	20.2.Монгол Улсын хуулийн этгээд тендерийн баталгааг банкны болон даатгагчийн баталгаа, Засгийн газрын бондын хэлбэрээр, гадаадын хуулийн этгээд Монгол Улсын буюу гадаадын банкны баталгаа, Монгол Улсын буюу гадаадын даатгагчийн баталгаа, Монгол Улсын Засгийн газрын бонд, эсхүл Монгол Улсын Засгийн газраас зөвшөөрсөн үнэт цаасны хэлбэрээр ирүүлж болно

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	20.3.Гадаадын хуулийн этгээд тендерийн, гүйцэтгэлийн, урьдчилгаа төлбөрийн баталгаа болгон ашиглаж болох үнэт цаасны жагсаалтыг Засгийн газар тогтооно.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	20.4.Захиалагч тендерийн баталгааны хэмжээг төсөвт өртгийн 0.5 хувиар тогтоож тендерийн баримт бичигт тусгана.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай (2022-06-10)
	20.4.Захиалагч тендерийн баталгааны хэмжээг дараахь байдлаар тогтоож болно:
20.4.1.тендерт оролцогчийг санал болгож байгаа тендерийн үнийнхээ 1-2 хувиар тооцож баталгаа ирүүлэхийг тендерийн баримт бичигт тусгах;
20.4.2.шаардлагатай гэж үзвэл захиалагч өөрөө тендерийн баталгааны хэмжээг тухайн бараа, ажил, үйлчилгээний төсөвт өртгийн 1-2 хувиар тогтоож тендерийн баримт бичигт тусгах.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	20.5.Тендерийн баталгаа шаардсан нөхцөлд түүнийг ирүүлээгүй, эсхүл ирүүлсэн тендерийн баталгаа нь энэ хуульд заасан шаардлагыг хангаагүй бол захиалагч тухайн тендерээс татгалзана.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	20.6.Захиалагч «хамгийн сайн» үнэлэгдсэн тендер ирүүлсэн оролцогчтой гэрээ байгуулсны дараа тендерийн баталгааг хүчингүй болгоно.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	20.7.Дараахь тохиолдолд тендерийн баталгааг улсын орлого болгоно:
20.7.1.тендерт оролцогч тендерийг нээсний дараа, тендерийн хүчинтэй хугацаа дуусахаас өмнө өөрийн тендерээс татгалзсан;
20.7.2.«хамгийн сайн» үнэлэгдсэн тендер ирүүлсэн оролцогч гэрээ байгуулах эрх олгосон мэдэгдэлд заасан хугацаанд гүйцэтгэлийн баталгааг ирүүлээгүй, эсхүл гэрээ байгуулахаас татгалзсан.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай (2019-03-22)
	20.7.3.тендерт оролцогчийн гаргасан гомдлыг үндэслэлгүй гэж шийдвэрлэсэн.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	26.3.Тендер нээх үед тендерт оролцогчийн нэр, тендерийн үнэ, тендерийг хувилбарт саналтайгаар ирүүлэхийг зөвшөөрсөн тохиолдолд хувилбарт саналын үнэ, мөн тендерт тусгасан үнийн хөнгөлөлт, тендерийн баталгаа ирүүлсэн эсэх, оролцогч өөрийн тендерийг өөрчилсөн, эсхүл татгалзсан тухай мэдээллийг захиалагч зарлаж, тэмдэглэл үйлдэнэ.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	28.4.Захиалагч худалдан авах зөвлөхийн үйлчилгээнээс бусад бараа, ажил, үйлчилгээний онцлогийг харгалзан өөрийн эдийн засгийн үр ашигт нөлөөлөх дор дурдсан хүчин зүйлсээс аль тохирохыг сонгож, мөнгөөр илэрхийлэн тендерийн үнэ дээр нэмж харгалзан тооцож болно:
28.4.4.сэлбэг хэрэгсэл нийлүүлэх болон үнийн талаар гаргах баталгаа;

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	40.3.Худалдан авах гэрээнд энэ хуулийн 40.2-т зааснаас гадна дараахь нөхцөлийг заавал тусгана:
40.3.3.урьдчилгаа төлбөр хийх бол урьдчилгаа төлбөрийн баталгааны дүн, хэлбэр;
40.3.5.гүйцэтгэлийн баталгаа шаардах бол түүний дүн, хэлбэр;

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	43 дугаар зүйл.Гүйцэтгэлийн баталгаа, түүний хэмжээ, гүйцэтгэлийн баталгаа гаргах
43.1.Захиалагч «хамгийн сайн» үнэлэгдсэн тендер ирүүлсэн оролцогчоос гэрээ байгуулахаас өмнө гүйцэтгэлийн баталгаа ирүүлэхийг шаардаж болно.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	
43.2.Захиалагч гүйцэтгэлийн баталгааны дүнг гэрээний үнийн дүнгийн 5 хувиар тогтоож тендерийн баримт бичигт тусгана.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай (2022-06-10)
	43.2.Захиалагч гүйцэтгэлийн баталгааны дүнг тухайн төсвийн жилд санхүүжих дүнгийн гурван хувиар тогтоож тендерийн баримт бичигт тусгана.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай (2005)
	43.3.Гүйцэтгэлийн баталгаа нь гэрээ дүгнэж, бараа, ажил, үйлчилгээг хүлээлцэх хүртэл хугацаанд хүчин төгөлдөр байна.
43.4.Захиалагч дор дурдсан нөхцөлд гүйцэтгэлийн баталгаа ирүүлэхийг гүйцэтгэгчээс шаардана:
43.4.1. 150 сая төгрөгөөс дээш төсөвт өртөгтэй ажил худалдан авах гэрээ байгуулах;
43.4.2. 100 сая төгрөгөөс дээш төсөвт өртөгтэй бараа, үйлчилгээ худалдан авах гэрээ байгуулах;
43.4.3.хоёр жилээс дээш хугацаагаар үргэлжлэх худалдан авах гэрээ байгуулах.
43.5.Худалдан авах гэрээний гүйцэтгэл хоёр жилээс дээш хугацаагаар үргэлжлэх бол захиалагч гүйцэтгэгчийн гүйцэтгэсэн ажлын хувьтай тэнцүү хувиар гүйцэтгэлийн баталгааны дүнг бууруулж болно.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай (2016-02-05)
	43.6.Бараа, ажил, үйлчилгээний чанарын баталгаат болон зүгшрүүлэх тохируулах хугацаанд гүйцэтгэгчийн хүлээсэн үүргийн биелэлтийг баталгаажуулах зорилгоор гэрээний үнийн дүнгийн 5-10 хувийг уг хугацаа дуустал барьцаалах нөхцөлийг захиалагч тендерийн баримт бичигт тусгаж болно.

	
	"43.7.Гүйцэтгэгч энэ хуулийн 43.6-д заасан үүргээ банкны баталгаа, даатгагчийн баталгаа, Засгийн газрын бондоор баталгаажуулж болох бөгөөд ийнхүү баталгаажуулсан тохиолдолд захиалагч барьцаалсан мөнгийг уг баталгаанд заасан дүнтэй тэнцэх хэмжээгээр урьдчилан олгоно."

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай
(2022-12-23 өөрчлөлт)
	43.7.Гүйцэтгэгч энэ хуулийн 43.6-д заасан үүргээ банкны баталгаа, даатгагчийн баталгаа, Засгийн газрын бондоор баталгаажуулж болох бөгөөд ийнхүү баталгаажуулсан тохиолдолд захиалагч барьцаалсан мөнгийг уг баталгаанд заасан дүнтэй тэнцэх хэмжээгээр урьдчилан олгоно.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай (2022-06-10)
	43.8.Төсвийн жил дамжин хэрэгжих төсөл, арга хэмжээний гүйцэтгэгч гүйцэтгэлийн баталгааны хугацаа дуусахаас өмнө захиалагчид гүйцэтгэлийн баталгааг шинэчлэн хүргүүлнэ.

	
	43.9.Гүйцэтгэгч энэ хуулийн 43.8-д заасан гүйцэтгэлийн баталгааг шинэчлэн хүргүүлэх үүргээ гүйцэтгээгүй бол түүнийг гэрээний үүргээ зөрчсөнд тооцож, гүйцэтгэлийн  баталгааг орлого болгоно.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай
(2011-06-09 нэмэлт)
	44.3.Урьдчилгаа төлбөрийн баталгааны дүнд гүйцэтгэлийн баталгааны дүнг оруулан тооцож болно.

	
	6.1.9.гүйцэтгэгч компанийн товч танилцуулга, харилцах утас, гүйцэтгэж байгаа ажил, үйлчилгээний гэрээний үнийн дүн, санхүүжилтийн хуваарь, ажил эхлэх, дуусах хугацаа болон авто зам, инженерийн шугам сүлжээний хувьд дайран өнгөрөх маршрут зэргийг багтаасан мэдээллийн самбарыг төв, суурин бүрийн олон нийтэд үзэгдэхүйц газар уг ажил, үйлчилгээний баталгаат хугацааны туршид заавал байрлуулахыг шаардах.

	Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай (2019-03-22)
	55.9.Тендерт оролцогчдын гомдлыг үндэслэлгүй гэж шийдвэрлэсэн тохиолдолд энэ хуулийн 20.7.3-т заасны дагуу тендерийн баталгааг улсын орлого болгох дээд хэмжээ 20 сая төгрөгөөс хэтрэхгүй байна. Гомдлыг үндэслэлтэй гэж шийдвэрлэсэн бол тендерийн баталгааг буцаан олгоно.







Хавсралт №2
ГАДААД УЛСУУДЫН ТУРШЛАГА

	Европын Холбоо (ЕХ)   

	Оролцох эрх:
	ЕХ-ны хууль тогтоомж нь төрийн өмчит болон нийтийн санхүүжилттэй шинжлэх ухааны байгууллагуудыг (жишээлбэл, их дээд сургуулиуд, үндэсний судалгааны хүрээлэнгүүд) “эдийн засгийн оператор” хэлбэрээр төрийн худалдан авах гэрээнд оролцохыг зөвшөөрдөг. Европын Холбооны 2014/24/EU дугаар Худалдан авалтын тухай Дүрэм[footnoteRef:3] нь “эдийн засгийн оператор”-ыг эзэмшлийн хэлбэр буюу ашгийн зорилгоос үл хамааран бараа, үйлчилгээ нийлүүлж буй аливаа хуулийн этгээд эсвэл хувь хүн гэж өргөн хүрээнд тодорхойлдог. Европын Холбооны Шүүх нь Consorzio Nazionale Interuniversitario per le Scienze del Mare (CoNISMa) v. Regione Marche хэргээр ашгийн бус үйл ажиллагаа явуулдаг байгууллагууд (жишээлбэл, улсын их дээд сургууль эсвэл судалгааны хүрээлэнгүүд) ч гэрээний төлөө өрсөлдөх боломжтой болохыг баталгаажуулсан. Шүүхийн шийдвэрт дурдсанаар, татаас авдаг төрийн байгууллагууд хямд үнэ санал болгох нь өөрөө ЕХ-ны тэгш харьцах зарчмыг зөрчиж байгаа хэрэг биш бөгөөд ЕХ-ны хууль тогтоомж нь төрийн байгууллагыг оролцохоос хассан заалтгүй гэдгийг онцолсон. Товчхондоо, гэрээ байгуулах чадвартай аливаа этгээд тендерт оролцох боломжтой бөгөөд тухайн этгээд нь төрийн өмчит эсвэл санхүүжилттэй гэдэг үндэслэлээр худалдан авагч байгууллага түүнийг оролцохоос хасах эрхгүй.[footnoteRef:4] [3:  https://eur-lex.europa.eu/eli/dir/2014/24/oj/eng ]  [4:  https://eur-lex.europa.eu/legal-content/EN/TXT/PDF/?uri=CELEX:62008CJ0305_SUM#:~:text=,operator%E2%80%99%20%E2%80%94%20Universities%20and%20research ] 


	Ашиг сонирхлын зөрчил ба тэнцвэрт байдал:
		ЕХ-ны худалдан авалтын дүрэм нь шударга байдлыг хангахын тулд ашиг сонирхлын зөрчлөөс урьдчилан сэргийлэх, түүнийг илрүүлэх болон арилгах хатуу хамгаалалтыг шаарддаг. Худалдан авагч байгууллагууд нь тодорхой нэг оролцогчид давуу байдал үүсгэж болзошгүй ашиг сонирхлын зөрчлийг заавал урьдчилан сэргийлэх, илрүүлэх болон арилгах үүрэгтэй.​ Жишээлбэл, хэрэв тендерийн нөхцөлийг боловсруулахад оролцсон ажилтнууд нь төрийн өмчит оролцогчтой холбоотой бол худалдан авагч байгууллага уг ашиг сонирхлын зөрчлийг арилгах (эсхүл эцэст нь тухайн оролцогчийг хасах) арга хэмжээ авч, аливаа талд давуу байдал үүсэхээс сэргийлэх ёстой. Үүний нэгэн адил, бүх оролцогч адил тэгш нөхцөлд өрсөлдөх ёстой. Төрийн өмчит оролцогч нь ямар нэгэн онцгой давуу эрх эдэлдэггүй, хэрэв тэр оролцогч зохисгүй дотоод мэдээлэл эсвэл нөлөөлөлтэй байсан бол энэ нь тэгш өрсөлдөөний зарчмыг зөрчсөнд тооцогдоно.
ЕХ-ны хууль тогтоомж нь өрсөлдөөний тэнцвэрийг хангах зорилгоор хэт бага үнэтэй саналд тусгай зохицуулалт хийсэн байдаг. Хэрэв оролцогч нь улсын тусламж (татаас) авснаас шалтгаалан үнэ нь бодит бус, хэт бага байвал, худалдан авагч байгууллага заавал шалгалт хийх ёстой.
2014/24/EU дугаар Дүрмийн 69 дүгээр зүйлийн дагуу хэрэв тухайн оролцогч улсын татаас хууль ёсны байсан гэдгээ нотолж чадахгүй бол түүний тендерийг татгалзах эрхтэй. 
Энэ зохицуулалт нь нийтийн санхүүжилттэй байгууллага хууль бус татаасаар өрсөлдөгчдөө үнээр шахах боломжгүй байх нөхцөлийг бүрдүүлдэг. Ерөнхийдөө, ЕХ нь аливаа байгууллага өмчлөлийн хэлбэрээс шалтгаалан давуу эсхүл сул байр суурьтай байх ёсгүй гэсэн зарчмыг худалдан авалтын үйл ажиллагаанд баримталдаг. 

	Ил тод байдал:
		ЕХ-ны худалдан авалтын үйл явц нь бүх оролцогчдод өндөр хэмжээнд ил тод байдлыг хангадаг. Тендерийн зар, гэрээ байгуулагдсан талаарх мэдээллийг заавал нийтлэх шаардлагатай (жишээлбэл, TED/OJEU-д), иймд хэрэв төрийн өмчит лаборатори тендерт ялсан бол уг гэрээний мэдээлэл бусадтай адил нийтэд ил тод тайлагнагдана. Тендерт оролцож буй төрийн байгууллагууд нь санхүүгийн болон техникийн мэдээлэл, үгсэн хуйвалдаагүй тухай мэдэгдэл гэх мэт мэдээллийг өгөх үүрэгтэй бөгөөд энэ нь хувийн хэвшлийн оролцогчдын үүрэгтэй ижил байна. Төрийн өмчит оролцогчдод эдгээр ерөнхий үүргээс гадна нэмэлт ил тод байдал шаардагддаггүй. Харин худалдан авагч байгууллага нь гэрээний сонгон шалгаруулалтын шийдвэр бүрийг бичгээр баримтжуулж, үндэслэх ёстой бөгөөд энэ нь төрийн өмчит оролцогч сонгогдсон тохиолдолд хариуцлагын тогтолцоог хангах ач холбогдолтой. Практикт ЕХ олон оронд, хэрэв оролцогч нь тухайн төслийн өмнөх үе шатанд оролцсон төрийн байгууллага бол, үүнийг тендерийн үнэлгээний явцад заавал ил тод болгож, аливаа далд ашиг сонирхол, хэлбэрэлтээс сэргийлэх үүрэгтэй байдаг.​[footnoteRef:5]  [5:  https://eur-lex.europa.eu/legal-content/EN/TXT/PDF/?uri=CELEX:32014L0024#:~:text=Conflicts%20of%20interest%20Member%20States,2014%20EN ] 


	Тендерийн баталгаа, гүйцэтгэлийн баталгаа: 
 
	ЕХ-ны дүрмүүд ЕХ-ны түвшинд тендерийн баталгаа (тендерийн барьцаа/батлан даалт) тавихыг заавал шаарддаггүй бөгөөд энэ нь гишүүн орны үндэсний хууль тогтоомж, эсвэл тухайн худалдан авагч байгууллагын шийдвэрээс хамаардаг. Европын олон улс оронд тендерийн баталгааг ховор хэрэглэдэг, эсвэл зөвхөн өндөр өртөгтэй төслүүдэд л шаарддаг. Хэрэв тендерийн барьцаа шаардагдсан тохиолдолд төрийн өмчит оролцогч нь автоматаар чөлөөлөгдөх боломжгүй.
Жишээлбэл, Италийн худалдан авалтын хууль нь уламжлалт байдлаар “түр баталгаа” (provisional guarantee)-ихэвчлэн гэрээний үнийн 2 орчим хувь-бүх оролцогчдоос (төрийн болон хувийн) шаардаж ирсэн бөгөөд үүнд төрийн байгууллагуудыг бүхэлд нь чөлөөлдөг журам байгаагүй (зөвхөн чанарын тодорхой гэрчилгээтэй тохиолдолд хөнгөлөлт байж болно).
Үүнтэй адил, Франц болон Герман улсад хэрэв тендерийн баталгаа шаардагдсан бол бүх оролцогчид ижилхэн шаардлагыг хүлээнэ, ингэснээр тэгш харьцах зарчим хангагддаг.
Дүгнэж хэлбэл, Европт төрийн өмчит судалгааны хүрээлэн нь тусгайлан чөлөөлсөн тухай заалт тендерийн баримт бичигт байхгүй л бол хувийн гүйцэтгэгчийн нэгэн адил тендерийн баталгааг гаргах үүрэгтэй.
(Анхаарах зүйл, зарим худалдан авагч байгууллагууд санхүүгийн хувьд найдвартай төрийн байгууллагад итгэж, баталгааны хэмжээг бууруулах эсвэл огт шаардахгүй байж болох ч энэ нь худалдан авагчийн дотоод шийдвэр болохоос биш хууль зүйн эрх олгосон зүйл биш юм.)
Түүнчлэн Европын Холбооны 2014/24/EU дугаарын Удирдамжид гүйцэтгэлийн баталгаа шаардах талаар шууд заалт байхгүй боловч, гэрээний хэрэгжилттэй холбоотой тусгай нөхцөлүүдийг тогтоох боломжийг олгосон. Тухайн гишүүн улсын үндэсний хууль тогтоомж болон худалдан авагч байгууллагын шийдвэрээр гүйцэтгэлийн баталгаа шаардах эсэхийг тодорхойлдог.

	Их Британи

	Шинжлэх ухаан, технологийн байгууллагад үзүүлэх төрийн дэмжлэг: 
	Их Британи нь "Шинжлэх ухаан, технологийн тухай хууль" гэсэн нэртэй нэгтгэсэн хуульгүй боловч, Higher Education and Research Act 2017[footnoteRef:6] болон түүнд үндэслэсэн төрийн бодлого, стратегиуд нь шинжлэх ухаан, технологийг төрөөс бодлогын түвшинд, хуульд суурилсан, тогтвортой санхүүжилттэйгээр дэмжих эрх зүйн зохицуулалт болж өгдөг. [6:  https://www.legislation.gov.uk/ukpga/2017/29/section/39 ] 

Higher Education and Research Act 2017 нь Их Британи улсад дээд боловсрол болон судалгааны байгууллагуудын үйл ажиллагааг зохицуулах, шинжлэх ухаан, судалгааг дэмжих зорилгоор батлагдсан хуулиудын нэг юм. Энэ хуулийн зорилго нь Их Британи дахь дээд боловсрол, судалгааны тогтолцоог шинэчлэх, сайжруулах, мөн судалгаа, инноваци дахь төрийн оролцоог үр дүнтэй зохицуулах явдал юм.
Тус хуулиар UKRI (UK Research and Innovation)-ын талаар зохицуулсан бөгөөд Их Британи улсын төрийн байгууллага бөгөөд шинжлэх ухаан, технологи, судалгаа, инновацийн салбарт санхүүжилт, бодлого хэрэгжүүлдэг үндэсний байгууллага юм. UKRI нь Их Британи дахь шинжлэх ухаан, судалгааны хөгжилд чиглэсэн олон төрлийн үйл ажиллагааг удирддаг бөгөөд судалгааны чанарыг дээшлүүлэх, инновацийг дэмжих, эдийн засгийн өсөлтийг хурдасгахад чиглэсэн дэмжлэг үзүүлдэг.
Хуулийн дагуу UKRI нь дээд боловсролын байгууллага болон судалгааны байгууллагуудад шинжлэх ухаан, судалгааны төслүүдийг дэмжих санхүүжилт олгох боломжтой. Энэ нь төрийн бодлого, инновацийн стратеги болон нийгмийн хэрэгцээг хангах чиглэлээр зохицуулагддаг.
Тэтгэлэг, зээл зэрэг хэлбэрээр санхүүжилт олгодог бөгөөд судалгааны чанар болон үр дүнг харгалзан төслүүдийг дэмждэг.
Түүнчлэн тус хууль нь төрөөс судалгаа, дээд боловсролд санхүүгийн дэмжлэг үзүүлэх үндэсний зохицуулалтыг агуулдаг ба тендер, худалдан авалттай холбоотой заалт тусгагдаагүй боловч хэрэгжүүлэгч байгууллагууд нь төрийн худалдан авах ажиллагааны тухай хууль (Public Contracts Regulations 2015) болон байгууллагын дотоод бодлогоор зохицуулдаг.


	Ашиг сонирхлын зөрчил ба тэнцвэрт байдал:
	Их Британийн худалдан авалтын хууль нь аль ч оролцогч, түүний дотор төрийн өмчит этгээдэд шударга бус давуу байдал үүсэхээс сэргийлэхийн тулд ашиг сонирхлын зөрчлийг зохицуулах тодорхой заалтуудтай. 2015 оны Олон нийтийн худалдан авалтын журам[footnoteRef:7] (PCR 2015)-ын 24 дүгээр заалтад зааснаар, худалдан авагч байгууллага нь тендерийн явцад үүсэж болох ашиг сонирхлын зөрчлийг урьдчилан сэргийлэх, илрүүлэх, арилгах зохих арга хэмжээг авах ёстой. (Энэ нь үндсэндээ ЕХ-ны 24 дүгээр зүйлтэй адил агуулгатай. 2023 оны Худалдан авалтын тухай хууль энэ зохицуулалтыг улам бэхжүүлж, хэрэв шийдвэрлэх боломжгүй ашиг сонирхлын зөрчил тухайн нийлүүлэгчид шударга бус давуу байдал олгож байгаа бол, худалдан авагч байгууллага тус нийлүүлэгчийг тендерээс хасах үүрэгтэй гэж заасан.[footnoteRef:8] Жишээлбэл, хэрэв төрийн судалгааны байгууллага тухайн төслийн техникийн тодорхойлолтыг боловсруулахад оролцсон бол тэр байгууллага нь дотоод мэдээлэлтэй байх үндэслэлтэй тул тендерт оролцох боломжгүй байж болно. Мөн 2023 оны хууль нь ийм төрлийн асуудалд ил тод байдлыг хангах зорилгоор "ашиг сонирхлын зөрчлийн үнэлгээ" хийх албан ёсны үйл явцыг нэвтрүүлсэн. Энэ нь өрсөлдөөний тэнцвэрийг хангах нь үндсэн зарчим бөгөөд худалдан авагч байгууллага нь аливаа оролцогчийг төрийн харьяа байгууллага гэдгээр нь давуу байдалтай болгож болохгүй. Их Британи нь худалдан авалтын үйл явцыг тэгш харьцах болон ялгаварлан гадуурхахгүй байх ерөнхий зарчмын дагуу хэрэгжүүлдэг бөгөөд иймээс төрийн өмчит оролцогчийг бусад өрсөлдөгчийн нэгэн адил авч үздэг. [7: https://assets.publishing.service.gov.uk/media/5a7efe71ed915d74e33f3b9e/Draft_Public_Contracts_Regulations_2015.pdf ]  [8:  https://www.wardhadaway.com/insights/procurement-in-a-nutshell/procurement-in-a-nutshell-conflicts-of-interest-2/#:~:text=What%E2%80%99s%20changed%3F ] 


	Ил тод байдал:
	Их Британи улсын журмын дагуу бүх оролцогч тендерийн үйл явцад ижил ил тод байдлын шаардлагад хамаарах бөгөөд төрийн байгууллагын оролцогч нь ч мөн адил техникийн санал, үнэ, гэрчилгээ зэрэг шаардлагатай мэдээллийг бүрдүүлэн ирүүлэх ёстой. Мөн тэрээр бусад оролцогчдын адил нууцлал, шударга ёсны заалтуудын хүрээнд үүрэг хүлээнэ.
Хэрэв төрийн байгууллага ялагч бол худалдан авагч байгууллага нь ялагчийн нэрийг тодорхой заасан гэрээ байгуулсны тухай албан мэдэгдэл (Contract Award Notice) нийтлэх ёстой. Үүнд, жишээлбэл, “X их сургууль” эсвэл “Y судалгааны зөвлөлийн нэгж” хэмээн нэрлэгдсэнээр үр дүн нь олон нийтэд ил болдог. Мөн Их Британийн Мэдээллийн эрхийн тухай хууль (Freedom of Information Act) нь төрийн байгууллагуудтай холбоотой харилцаа, гэрээнд хамаарч болох тул тендерийн санал эсвэл гэрээний мэдээлэл нь хүсэлт гаргасан тохиолдолд нийтэд ил болох боломжтой (мэдээж шаардлагатай тохиолдолд тодорхой хэсгийг нуух зохицуулалттайгаар).2023 оны шинэ Худалдан авалтын тухай хууль нь ил тод байдлыг бүр ч чухалчилж, ашиг сонирхлын зөрчил шалгасан эсэх тухай мэдээллийг заавал нийтэд мэдэгдэхийг шаардсан байдаг.

	Тендерийн баталгаа, гүйцэтгэлийн баталгаа:
	Их Британийн засгийн газар нь ихэнх ердийн худалдан авалтын хувьд тендерийн барьцаа буюу баталгаа, гүйцэтгэлийн баталгаа (bid bond/security, performance guarantee) шаардах нь ердийн бус практик юм. Ийм баталгаа нь зөвхөн өргөн хүрээтэй барилгын ажил эсвэл төр-хувийн хэвшлийн түншлэлийн (PFI) төслүүд зэрэгт л нийтлэг тохиолддог. 


	Ерөнхий хэмжээ:
	Их Британид үндэсний түвшний төрийн худалдан авалтын хууль тогтоомж нь ерөнхийдөө оролцогчдоос тендерийн баталгаа шаардахыг шаарддаггүй. Засгийн газрын бараа, ажил, үйлчилгээ худалдан авах үйл ажиллагаанд мөрдөгдөж буй үндсэн журам нь (2024/2025 онд шинэ Худалдан авалтын тухай хууль хүчин төгөлдөр болох хүртэл) 2015 оны Төрийн гэрээний журам (Public Contracts Regulations 2015, PCR 2015) юм. Энэхүү журам нь Европын Холбооны 2014/24/EU дугаар Худалдан авалтын Дүрмийг хэрэгжүүлсэн бөгөөд төрийн худалдан авах гэрээнд оролцох нөхцөл болгон тендерийн барьцаа эсвэл баталгаа шаардах талаар ямар нэг заалт агуулаагүй.​ Өөрөөр хэлбэл, Их Британийн төрийн худалдан авалтын тендерүүдэд тендерийн баталгаа тавих шаардлага автоматаар үйлчилдэггүй — худалдан авагч байгууллагууд ихэнх тохиолдолд тендерийн барьцаа шаардахгүйгээр, саналын агуулга, чансаанд үндэслэн үнэлгээ хийдэг.
Энэхүү хандлага нь худалдан авалтын үйл явцыг хүртээмжтэй байлгах бодлогыг илэрхийлдэг бөгөөд (жишээлбэл, жижиг оролцогчдыг татгалзахад хүргэж болзошгүй мөнгөн барьцаа зэрэг) шаардлагагүй саад бэрхшээл бий болгохоос зайлсхийх зорилготой юм.[footnoteRef:9]​ [9: https://www.sciencedirect.com/science/article/pii/S0176268024000272#:~:text=Discretion%20and%20public%20procurement%20outcomes,security%2C%20minimum%20turnover%20or ] 

Их Британийн худалдан авагч байгууллага тендерийн баталгаа шаардах цөөн тохиолдолд, тухайн баталгааны хэмжээ нь АНУ-ын стандарттай харьцуулахад хувь хэмжээгээрээ ихэвчлэн бага байдаг. Тогтсон хууль, дүрэм байхгүй ч, практикт тендерийн барьцааны хэмжээ нь ихэвчлэн саналын үнийн 2–5%-ийн хооронд байдаг.[footnoteRef:10]​ Олон улсын худалдан авалтын практикт хийсэн нэгэн судалгаагаар, АНУ-аас бусад орны нөхцөлд тендерийн баталгаа нь нийт гэрээний үнийн 2–5% орчимд байдаг нь түгээмэл хандлага болохыг тогтоосон байна. Үнэндээ, Их Британид тендерийн баталгаа (шаардагдсан тохиолдолд) нь ихэвчлэн энэ бага хувь хэмжээний хүрээнд багтдаг — энэ нь нухацгүй, бодит бус саналуудыг хязгаарлахад хангалттай гэж үздэг. Жишээлбэл, хэрэв нэгэн орон нутгийн захиргаа 50 сая фунтын өртөг бүхий барилгын ажил тендерт зарласан бол 2% буюу ойролцоогоор 1 сая фунтын тендерийн баталгаа шаардаж болох боловч, харин 1 сая фунтын үнэтэй энгийн бараа нийлүүлэх гэрээнд ямар ч баталгаа шаардах шаардлагагүй гэж үзэгдэнэ. Гол зарчим нь: шаардагдаж буй тендерийн баталгаа нь тухайн гэрээний хэмжээн болон санал буцаах эрсдэлтэй уялдаатай, зохистой байх ёстой.Хуулиар ажил болон үйлчилгээний гэрээнд зориулсан тусдаа хувь хэмжээ заасан журам байдаггүй. Энэ нь худалдан авагч байгууллагын шийдвэрт харьяалагддаг бөгөөд практикт ихэнхдээ зөвхөн өндөр өртөгтэй барилгын тендерүүдэд тендерийн баталгаа шаарддаг. Их Британийн төрийн худалдан авалтын хүрээнд бараа болон үйлчилгээний гэрээнүүдэд тендерийн баталгаа шаардах нь маш ховор, иймээс эдгээр ангилалд тогтмол хувь хэмжээ гэж байхгүй.​[footnoteRef:11] [10:  https://www.tradefinanceglobal.com/risk-insurance/bonds-and-guarantees/#:~:text=A%20Bid%20Bond%20helps%20to,This ]  [11: https://www.sciencedirect.com/science/article/pii/S0176268024000272#:~:text=Discretion%20and%20public%20procurement%20outcomes,security%2C%20minimum%20turnover%20or ] 

Зөвшөөрөгдөх хэлбэрүүд: Их Британийн төрийн худалдан авалтын дүрэм нь тендерийн баталгаа тавих шаардлага нь тогтмол биш тул зөвшөөрөгдөх хэлбэрүүдийг хуульд тусгайлан жагсаан заадаггүй.
Практикт, хэрэв худалдан авагч байгууллага “тендерийн баталгаа” (tender guarantee) шаардахаар шийдвэл, зөвшөөрөгдөх хэлбэрийг тендерийн баримт бичигтээ тодорхой заадаг.
Хамгийн түгээмэл хэрэглэгддэг хэлбэр нь бол:
· шаардсан тохиолдолд төлбөр хийх нөхцөлтэй банкны баталгаа (bank guarantee payable on demand) бөгөөд ихэвчлэн “тендерийн баталгаа” (bid bond) хэмээн нэрлэгддэг.
· Энэхүү баталгааг итгэл хүлээсэн банк эсвэл баталгаат даатгалын байгууллага нь оролцогчийн нэрийн өмнөөс гаргадаг.​designingbuildings.co.uk.

	АНУ

	Шинжлэх ухаан, технологийн байгууллагад үзүүлэх төрийн дэмжлэг:
	АНУ-д төрийн шинжлэх ухаан, технологийн тухай хууль гэж тодорхой нэг хууль байхгүй ч, шинжлэх ухаан, технологийн хөгжлийг дэмжих олон хуулиуд, тогтолцоо болон агентлагууд байдаг. Эдгээр хууль, зохицуулалтууд нь төрийн шинжлэх ухаан, технологийн судалгааны дэмжлэг, инновацийг хөгжүүлэх зорилгоор санхүүжилт олгох механизм, хөтөлбөрүүдийг тодорхойлдог.
АНУ-д төрийн шинжлэх ухаан, технологийн хөгжлийг дэмжихтэй холбоотой хэд хэдэн гол хуулиуд байдаг. Үүнд: 
National Science Foundation Act of 1950 (NSF Act)
NSF нь АНУ-д шинжлэх ухаан, инженерчлэл, математикийн судалгааг дэмжих гол агентлаг юм. Энэ хууль нь NSF-ийг байгуулж, шинжлэх ухааны судалгаа, боловсролын хүрээнд санхүүжилт олгох зорилгоор батлагдсан.
NSF нь шинжлэх ухаан, технологийн судалгаа, боловсрол, инновацийн төсөлд тэтгэлэг (grants) олгох үндсэн эрхтэй.
Тэтгэлэг олгох үйл явц нь судалгааны чанар, судалгааны чиглэл, төсвийн зохицуулалт болон шинжлэх ухааны эрэлт хэрэгцээг харгалзан шийдэгддэг.
America COMPETES Act (2007)
Энэ хуулийн зорилго нь АНУ-ын шинжлэх ухаан, технологийн салбарын өрсөлдөх чадварыг сайжруулах, инновацийг дэмжих, дэлхийн хэмжээний шинжлэх ухаан, инженерчлэлийн хөгжилд хувь нэмэр оруулах явдал юм.
Хуулийн хүрээнд National Science Foundation (NSF), Department of Energy (DOE) болон National Institutes of Health (NIH) зэрэг байгууллагуудад санхүүжилт олгох эрх олгогдсон.
Bayh-Dole Act (1980)
Bayh-Dole Act нь их, дээд сургуулиуд болон төрийн байгууллагуудад судалгааны үр дүн болох инновац, технологийн патент эзэмших эрх олгодог. Энэ хууль нь АНУ-д төрийн санхүүжилтээр хийгдсэн судалгааны үр дүнг эдийн засгийн ашиг орлого руу шилжүүлэх, инновацийг хөгжүүлэх зорилготой.
National Defense Authorization Act (NDAA)
Энэ хууль нь батлан хамгаалахын салбарт шинжлэх ухааны судалгаа, инновацийн хөгжлийг дэмжих, судалгааны төслүүдийг санхүүжүүлэх зорилгоор тусгай санхүүжилт гаргадаг.
Small Business Innovation Research (SBIR) Program
SBIR хөтөлбөр нь төрийн агентлагуудаас санхүүжилт авах боломжийг төрийн болон хувийн хэвшлийн шинжлэх ухаан, технологийн инновацийн төслүүдэд олгодог. Энэ нь жижиг бизнес эрхлэгчдэд шинэ инновацийн шийдэл гаргахад дэмжлэг үзүүлдэг.
Technology Innovation Program (TIP)
TIP нь шинжлэх ухаан, технологийн салбарт шинэлэг, хэрэгцээтэй шинэ бүтээлүүдийг хөгжүүлэхэд дэмжлэг үзүүлэх зорилготой. Төрөөс санхүүжилт олгох механизмын нэг хэлбэр юм.
Төрөөс үзүүлж буй санхүүгийн дэмжлэгийн зохицуулалт:
Судалгааны санхүүжилт (Research Grants)
АНУ-ын төрийн агентлагууд болох NSF, NIH, DOE, DOD, гэх мэт байгууллагууд судалгааны тэтгэлэг, санхүүжилт олгож, шинжлэх ухаан, инженерчлэл, биомедицин, технологи зэрэг салбаруудын инновацийг дэмждэг.
Судалгааны тэтгэлэг нь төсөл болон чиглэлүүдийн чанар, шинжлэх ухаан, технологийн хөгжилд оруулах хувь нэмэр, түүний үр дүнг харгалзан олгодог.
Инноваци ба технологийн хөтөлбөрүүд
SBIR болон STTR (Small Business Technology Transfer) хөтөлбөрүүд нь шинжлэх ухаан, технологийн инновациудыг хөгжүүлэх жижиг бизнесүүдийг санхүүжүүлэх зорилготой байдаг. Эдгээр хөтөлбөрүүд нь төрийн байгууллагуудаас санхүүжилт олгох замаар шинэ технологийг зах зээлд нэвтрүүлэхийг дэмждэг.
Шинжлэх ухааны хөгжлийг дэмжих бодлого
АНУ-ын төрийн агентлагуудын санхүүжилт нь тухайн судалгааны салбарын бодлого, стратегийн хүрээнд зохицуулагддаг. Төрийн бодлогын дагуу шинжлэх ухаан, технологийн хөгжлийг дэмжих дэмжлэг нь зөвхөн тухайн салбарын өсөлтөд нөлөөлөх төдийгүй эдийн засаг, нийгмийн хөгжилд ч томоохон хувь нэмэр оруулдаг.
Төрөөс үзүүлж буй дэмжлэгийн гол чиглэлүүд:
Шинжлэх ухаан, технологийн инновацийн дэмжлэг: Эдийн засгийн өсөлт, нийгмийн хөгжилд хувь нэмрээ оруулах шинжлэх ухаан, технологийн төслүүдийг дэмжих.
Шинжлэх ухааны судалгааг санхүүжүүлэх: Шинжлэх ухааны салбарт томоохон судалгаа, хөгжүүлэлт хийхэд шаардлагатай санхүүжилт.
Инновацийн хөтөлбөрүүд: Жижиг болон дунд бизнесүүдийн шинжлэх ухаан, технологийн инновацийн үйл ажиллагааг санхүүжүүлэх.

	Оролцох эрх:
		АНУ-ын холбооны худалдан авалтын хууль нь бараг бүх хариуцлагатай этгээдийг, түүний дотор төрийн харьяа эсвэл нийтийн байгууллагыг, засгийн газрын гэрээнүүдэд оролцохыг зөвшөөрдөг. Худалдан авалтын өрсөлдөөний тухай хууль (Competition in Contracting Act, CICA) нь “бүрэн ба нээлттэй өрсөлдөөн”-ийг шаарддаг бөгөөд энэ нь тусгайлан хассан тохиолдлоос бусад үед холбооны гэрээний тендерт санал гаргах эсвэл төсөл ирүүлэх эрхтэй гэсэн үг юм.[footnoteRef:12] Холбооны Худалдан авалтын Журмууд (Federal Acquisition Regulation, FAR) нь “бүрэн ба нээлттэй өрсөлдөөн” гэдэг нь чадварлаг бүх оролцогчид өрсөлдөх боломжтой байх үед хангагддаг гэж тодорхойлдог​(acquisition.gov) Практикт, олон төрийн өмчит шинжлэх ухааны байгууллагууд оролцож байдаг: жишээлбэл, улсын их дээд сургуулиуд холбооны судалгаа, хөгжлийн (R&D) гэрээнд тогтмол тендерт оролцож, гэрээ гүйцэтгэдэг, мөн холбооны санхүүжилттэй судалгааны төвүүд (ихэвчлэн их сургуулиуд эсвэл ашгийн бус байгууллагуудын дор ажилладаг) гэрээнээс урамшуулал хүртдэг. Засгийн газрын өмчит байгууллагууд нийлүүлэгчийн хувиар гэрээнд өрсөлдөхийг нийтээр нь хориглосон хууль байдаггүй. Зарим тохиолдолд, гадаад улсын компаниуд ч АНУ-ын гэрээнд оролцож болдог, үндэсний аюулгүй байдал эсвэл гадаад худалдааны хэлэлцээрийн хязгаарлалт л үүнд саад болох боломжтой Гэсэн хэдий ч, бүх оролцогчид Холбооны Худалдан авалтын Журмын (FAR) 9.104-р зүйлд заасан стандарт хариуцлагын шалгуурыг (жишээлбэл, хангалттай санхүүгийн нөөц, шударга байдал, өмнөх гүйцэтгэл гэх мэт) хангах ёстой. [12:  https://www.acquisition.gov/ ] 

Зөвхөн засгийн газрын нэгж (жишээлбэл, холбооны агентлаг) нь ихэвчлэн өөр агентлагийн тендерт “оролцдоггүй”-харин агентлагууд хоорондоо гэрээт харилцаа бус, харин агентлаг хоорондын хэлэлцээр (inter-agency agreement) ашигладаг.
Холбооны түвшнээс доош, муж болон орон нутгийн түвшинд үйлчлэх журам нь харилцан адилгүй боловч, ихэнх тохиолдолд улсын их дээд сургууль эсвэл мужийн судалгааны лаборатори нь өөрийн шууд харьяалалд хамаарахгүй байгууллагын гэрээнд өрсөлдөн оролцох эрхтэй байдаг бөгөөд муж улсын худалдан авалтын нээлттэй өрсөлдөөний шаардлагыг дагаж мөрддөг.

	Ашиг сонирхлын зөрчил ба шударга байдал:
	АНУ-ын худалдан авалтын хууль нь байгууллагын ашиг сонирхлын зөрчил (Organizational Conflicts of Interest, OCI) гэсэн ойлголтоор дамжуулан болзошгүй зөрчил болон шударга бус давуу байдлыг зохицуулдаг.
Хэрэв оролцогч-энэ нь хувийн хэвшлийнх ч бай, төрийн өмчит ч бай-өмнө нь тухайн худалдан авалттай холбоотой тодорхой оролцоотой байсан бөгөөд үүний улмаас бусдаас давуу байр суурь эзэлсэн эсвэл шударга бус байдал үүсгэх магадлалтай бол, худалдан авагч байгууллага тэрхүү зөрчлийг арилгах буюу зохицуулах (ихэвчлэн оролцогчийг хасах) арга хэмжээ авах ёстой.
FAR-ийн 9.505 хэсэг нь OCI-гээс урьдчилан сэргийлэх ерөнхий дүрмийг тодорхойлсон байдаг бөгөөд энэ нь гажуудсан нөхцөл тавих, эсвэл тэгш бус мэдээлэлд хандах боломж үүсэхээс сэргийлэх зорилготой. Жишээлбэл, хэрэв төрийн лаборатори нь тухайн агентлагийн тендерийн техникийн шаардлагыг боловсруулахад оролцсон бол, энэ нь “гажуудсан нөхцөл тавьсан” ашиг сонирхлын зөрчил (biased ground rules OCI) гэж тооцогдож, уг гэрээний тендерт оролцох эрхгүй байх нь нийтлэг практик юм.​ Үүнтэй адил, хэрэв төрийн дэмжлэгтэй байгууллага нь бусад оролцогчдод олдоогүй дотоод мэдээлэл (жишээлбэл, нийлүүлэгчийг сонгох мэдээлэл)-д хандалттай байсан бол, энэ нь шударга бус давуу байдал болж тооцогдох бөгөөд зайлшгүй засах ёстой нөхцөл юм. АНУ-ын хууль нь төрийн өмчит оролцогчдыг тусгайлан онцолж заадаггүй боловч дээр дурдсан дүрэм, шаардлагууд тэдэнд ижил хэмжээнд хүчин төгөлдөр үйлчилнэ.
Нэмж хэлэхэд, зарим төрийн харьяа судалгаа, хөгжлийн төвүүд нь холбооны санхүүжилттэй судалгаа, хөгжлийн төв (Federally Funded Research and Development Centers, FFRDCs) хэлбэрээр тусгай хууль тогтоомжийн үндсэн дээр үйл ажиллагаа явуулдаг(mitre.org)
Анхаарах нэг зүйл нь АНУ-ын хууль нь агентлагуудыг худалдан авалтын шаардлагаас зугтах зорилгоор ажлыг шууд төрийн байгууллагад шилжүүлэхийг хориглодог.​Товчхондоо, төрийн харьяа оролцогчдыг тендерт оролцуулахыг хууль зөвшөөрдөг, гэхдээ тэд шударгаар өрсөлдөх, мөн бусад оролцогчдын адил ёс зүйн ижил шалгуурыг дагаж мөрдөх ёстой.

	Тендерийн баталгаа, гүйцэтгэлийн баталгаа:
	АНУ-ын холбооны тендерийн урилгуудад тодорхой тохиолдолд, ялангуяа барилгын төслүүдэд (FAR 28.101-1-ийн дагуу), тендерийн баталгаа (тендерийн барьцаа буюу мөнгөн хадгаламж) шаардагдаж болдог. Ийм баталгаа нь оролцогчийг сонгогдсон тохиолдолд гэрээгээ байгуулж, гүйцэтгэлийн баталгаа гаргах үүргээ биелүүлэхийг хангах зорилготой.
Төрийн өмчит оролцогчдод зориулсан чөлөөлөлт байхгүй — хэрэв тендерийн барьцаа шаардагдсан бол бүх оролцогч ижил хэмжээгээр гаргах ёстой, гаргаагүй бол тэдний саналыг хүлээн авах боломжгүй (non-responsive) гэж тооцно.
Гэсэн хэдий ч, судалгаа, хөгжлийн (R&D), зөвлөх үйлчилгээ, тоног төхөөрөмж нийлүүлэх зэрэг гэрээнүүдэд буюу шинжлэх ухааны байгууллагуудын нийтлэг оролцдог чиглэлүүдэд тендерийн баталгаа шаарддаггүй.[footnoteRef:13]​ [13:  https://www.acquisition.gov/far/part-28#:~:text=,requiring ] 

Гэсэн ч дээрх журам, шаардлагууд нь бүх оролцогчид адилхан хамаарна. Практикт авч үзвэл, улсын их сургууль эсвэл төрийн лаборатори нь холбооны барилгын гэрээнд тендер өгөхдөө аль ч хувийн компанийн адил баталгаат даатгал (surety bond) гаргах шаардлагатай болдог.
Гүйцэтгэлийн баталгааны талаар FAR 28.103-т заасан байх бөгөөд Засгийн газартай барилга байгууламжийн гэрээ байгуулах үед, 150,000 ам.доллараас дээш гэрээнд гүйцэтгэлийн баталгаа шаардана.[footnoteRef:14] [14:  https://www.acquisition.gov/far/part-28#FAR_Subpart_28_1 ] 


Харин АНУ-д University of California, MIT, Stanford зэрэг их сургуулиуд төрийн болон холбооны санхүүжилттэй төслүүдэд оролцдог, тэд шаардлагатай тохиолдолд тендерийн болон гүйцэтгэлийн баталгаа гаргадаг. (жишээлбэл, дэд бүтцийн хөгжүүлэлт, IT систем суурилуулалт, судалгааны үйлчилгээ).

	Товч дүгнэлт:
Дэлхий даяар төрийн өмчит, шинжлэх ухааны чиглэлтэй байгууллагууд нь нийтлэг тохиолдолд төрийн худалдан авалтын үйл ажиллагаанд оролцогч хэлбэрээр тендерт оролцох эрхтэй байдаг.
Зарим улс орнуудын хууль тогтоомж нь тэгш өрсөлдөөний орчныг хадгалах үүднээс дараах хамгаалалтын зохицуулалтыг агуулдаг. Үүнд:
· Оролцох эрхийн өргөн хүрээтэй заалтуудтай, 
· Ашиг сонирхлын зөрчлийг хориглох зохицуулалттай (дотоод мэдээллээр давуу байдал авахгүй байх),
· Өрсөлдөөний тэнцвэрийн нөхцөлтэй (өмчлөлийн хэлбэрээс шалтгаалан давуу эсвэл сул талыг үүсгэхгүй байх),
· Мөн ил тод байдлын шаардлагатай (шийдвэр гаргалтыг хариуцлагатай байлгах).
· Тендерийн баталгаа эсвэл тендерийн барьцаа болон гүйцэтгэлийн баталгааны тухайд, олон улсын хууль тогтоомжууд нь төрийн өмчит оролцогчдод зориулсан тусгай чөлөөлөлт гаргах нь ховор бөгөөд ихэнх тохиолдолд тэдгээр байгууллагууд нь бусад оролцогчдын адил нөхцөлөөр баталгаа гаргах үүрэг хүлээдэг. (Зөвхөн тодорхой бодлого, шийдвэрийн хүрээнд хөнгөлөлт олгогдож болно.)
Гол зарчим нь: төрөөс санхүүждэг байгууллага худалдан авалтын гэрээний төлөө өрсөлдөхдөө, өөрийн чадамж дээр тулгуурлан, нээлттэй, шударга өрсөлдөөний дүрмийн дагуу оролцох ёстой бөгөөд энэ нь худалдан авалтын тогтолцооны шударга байдлыг хамгаалах үндэс болдог.​ (oecd.org)
























Хавсралт №3
“ҮНДЭСНИЙ СУДАЛГААНЫ НЭГДСЭН ПЛАТФОРМ”-ЫН ТАНИЛЦУУЛГА
Үндэсний судалгааны нэгдсэн платформ (sudalgaa.gov.mn)-ыг анх 2023 онд Монгол Улсын Засгийн газрын хэрэг эрхлэх газрын Төрийн бүтээмжийн үндэсний хороо[footnoteRef:15]-оос санаачлан хөгжүүлсэн "Үндэсний судалгааны нэгдсэн платформ" юм. Платформын хөгжүүлэлтийг И-Монгол Академи УТҮГ[footnoteRef:16] болон Цахим хөгжил, харилцаа холбооны яам зэрэг төрийн байгууллагууд дэмжин ажилласан байна.  [15:  https://legalinfo.mn/mn/detail?lawId=16530819151431 ]  [16:  https://legalinfo.mn/mn/detail?lawId=16231083753661 ] 

[image: ]
Холбогдох журмууд:
1. "Үндэсний дата төв" улсын төсөвт үйлдвэрийн газрыг анх 2009 онд Засгийн газрын 183[footnoteRef:17] дугаар тогтоолоор Мэдээлэл, шуудан, харилцаа холбоо, технологийн газрын даргын дэргэд байгуулсан. [17:  https://legalinfo.mn/mn/detail?lawId=14146 ] 

2. Засгийн газрын 2012 оны 146[footnoteRef:18] дугаар тогтоолоор Төрийн байгууллагын цахим мэдээллийн санг "Үндэсний дата төв" УТҮГ-т шилжүүлэн байршуулсан. [18:  https://legalinfo.mn/mn/detail?lawId=8841 ] 

3. Засгийн газрын 2021 оны 283[footnoteRef:19] дугаар тогтоолоор "И-Монгол академи" улсын төсөвт үйлдвэрийн газрыг байгуулж "Үндэсний дата төв" улсын төсөвт үйлдвэрийн газрын систем хөгжүүлэлтийн чиг үүргийг тус академид шилжүүлэх арга хэмжээ авч, хавсралтаар "И-Монгол академи" улсын төсөвт үйлдвэрийн газрын дүрмийг оруулсан. [19:  https://legalinfo.mn/mn/detail?lawId=16231083753661 ] 

4. Засгийн газрын 2022 оны 196 дугаар тогтоолын хавсралтаар "Үндсэн системийн үйл ажиллагааг зохицуулах, систем ашиглаж үйлчилгээ үзүүлэх, мэдээлэл солилцох журам"-ыг баталсан.


"Үндэсний дата төв" улсын төсөвт үйлдвэрийн газар

“И-Монгол академи” улсын төсөвт үйлдвэрийн газар
“Санхүүгийн мэдээллийн технологийн төв” улсын төсөвт үйлдвэрийн газар
Цахим засаглал, мэдээллийн технологийн газар

Засгийн газрын агентлагийн мэдээллийн технологийн асуудал хариуцсан нэгж

Засгийн газрын хэрэг эрхлэх газар 

Хавсралт №4

ХУУЛЬ ТОГТООМЖ ДАХЬ ЦАХИМ ОРЧИН ДАХЬ
ЭРДЭМ ШИНЖИЛГЭЭНИЙ БҮТЭЭЛИЙН НЭГДСЭН САНГИЙН ЗОХИЦУУЛАЛТ

	Хууль
	Холбогдох зохицуулалт
	Хэрэгжилт, тайлбар

	Нийтийн мэдээллийн ил тод байдлын тухай
	8.4.Мэдээлэл хариуцагч төсөв, санхүү, худалдан авах ажиллагааны талаарх дараах мэдээллийг байнга ил тод, нээлттэй байлгана: 
8.4.26. төсвийн хөрөнгөөр болон гадаадын зээл, тусламжаар хэрэгжүүлж байгаа төсөл, хөтөлбөрийн санхүүжилт, хэрэгжилт, явц, үр дүнгийн талаарх мэдээллийг байнга ил тод, нээлттэй байлгана. 
8.4.27.мэдээлэл хариуцагчийн захиалгаар хийгдсэн судалгаа, шинжилгээний ажил, түүний тайлан;
	Хот байгуулалт, барилга, орон сууцжуулалтын яамнаас 2022 онд хийсэн судалгааны тайлан https://mcud.gov.mn/a/1171 
/гэх мэт судалгааны тайланг зарим байгууллагууд өөрсдийн цахим хуудсанд байршуулсан байна/

	
	34.1.6.нээлттэй өгөгдлийг мэдээллийн системд уншигдах хэлбэрээр байршуулж, хүн, хуулийн этгээд ашиглах боломжийг бүрдүүлэх, төрийн нээлттэй өгөгдлийн нэгдсэн системд холбох;
	
Sudalgaa.gov.mn 

	Шинжлэх ухаан технологийн тухай хууль

	33.2.Судалгаа хөгжүүлэлтийн ажлын захиалагч дараах үүрэгтэй:
33.2.5.Үндэсний шинжлэх ухаан, технологийн сантай хамтарсан төсөл хэрэгжүүлэх бол уг төсөлд оруулах өөрийн хөрөнгийг Санд байршуулж зарцуулах
	[bookmark: _Hlk196300737]ШУТСан https://data.stf.gov.mn/ 
Өөрийн иргэний бүртгэлээр нэвтэрч ордог бөгөөд Эрдэм шинжилгээний бүтээл /диссертаци, судалгааны ажил.../  байршуулдаг сан

	
	10.1.Монгол Улсын Засгийн газар шинжлэх ухаан, технологийн чиглэлээр дараах бүрэн эрхийг хэрэгжүүлнэ:
10.1.6.д.төсвийн хөрөнгөөр гүйцэтгэсэн эрдэм шинжилгээ, туршилт, зохион бүтээх ажлын үр дүнд бий болсон оюуны өмчийг өмчлүүлэх, ашиглуулах журам;
	Засгийн газрын 2015 оны 267-р тогтоол “Улсын төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг өмчлүүлэх, эзэмшүүлэх журам”

	Инновацийн тухай 
	27.1.Улсын төсвийн санхүүжилтээр гүйцэтгэсэн эрдэм шинжилгээ, туршилт, зохион бүтээх ажлын явцад бий болсон оюуны өмчийг шинжлэх ухаан, технологийн төсөл санхүүжүүлэх гэрээнд өөрөөр заагаагүй бол тухайн ажлыг гүйцэтгэсэн иргэн болон хуулийн этгээд эзэмшиж болох бөгөөд өмчлүүлэх, эзэмшүүлэх журмыг Засгийн газар батална.
	

	Шилэн дансны тухай хууль

	6 дугаар зүйлийн  6.9 дэх хэсэгт 
Арван сая төгрөгөөс дээш үнийн дүнгээр улс, орон нутгийн төсөв, Засгийн газрын болон орон нутгийн тусгай зориулалтын сан, орон нутгийн хөгжлийн сангийн хөрөнгө оруулалт, санхүүжилт, Засгийн газар, түүний харьяа байгууллагаас гаргасан бонд, үнэт цаас, өрийн бичиг, баталгаа, төр, хувийн хэвшлийн түншлэлийн гэрээний дагуу хэрэгжүүлж байгаа төсөл, хөтөлбөр, арга хэмжээний дагуу санхүүжиж байгаа төрийн чиг үүрэгт хамаарах ажил, үйлчилгээг хууль тогтоомж, гэрээний үндсэн дээр гүйцэтгэгч болон төрийн санхүүжилт авч байгаа нам, эвсэл нь нийт төсөвт өртөг, хэрэгжилтийн явц, үе шат, зарлага, санхүүжилтийн мэдээллийг Засгийн газраас тогтоосон журмын дагуу улирал бүр хөрөнгө оруулалт, санхүүжилтээ хүлээн авсан төсвийн байгууллагын цахим хуудас, мэдээллийн самбар, шилэн дансны нэгдсэн цахим хуудсанд байрлуулах ба шаардлагатай гэж үзвэл олон нийтийн бусад цахим хуудас, өөрийн цахим хуудсаар давхар мэдээлж болно. Мэдээллийг төсвийн байгууллагын цахим хуудас, мэдээллийн самбар, шилэн дансны нэгдсэн цахим хуудсанд байрлуулахад дээрх этгээдүүд төлбөр төлөхгүй.
	https://shilendans.gov.mn/ 























Хавсралт №5
ЦАХИМ ОРЧИН ДАХЬ ЭРДЭМ ШИНЖИЛГЭЭНИЙ БҮТЭЭЛИЙН НЭГДСЭН САНГИЙН ГАДААД УЛСУУДЫН ТУРШЛАГА
	Улс
	Товч тайлбар

	Солонгос 
	https://www.ntis.go.kr 
Солонгосын төрөөс санхүүжүүлсэн судалгаа, шинжлэх ухааны үр дүнг төвлөрүүлж, олон нийтэд ил тод болгох зорилготой үндэсний хэмжээний систем.
Уг сайт нь солонгос болон англи хэлээр ашиглаж болох бөгөөд судалгааны төсөл, санхүүжилтийн мэдээлэл, үр дүн техник технологийн товч танилцуулгууд байрладаг.

	Европын холбоо
	https://cordis.europa.eu/ 
CORDIS (The Community Research and Development Information Service) буюу уг сайт нь Европын холбооны 
Төслийн зорилго, түнш байгууллагууд, хэрэгжих хугацаа, санхүүжилтийн хэмжээ 
албан ёсны судалгааны нэгтгэлүүдийг нийтэлдэг.

	Япон
	https://www.jstage.jst.go.jp/ 
Японы шинжлэх ухаан, технологийн судалгааг цахим хэлбэрээр чөлөөтэй хүртээмжтэй болгох зорилгоор Японы Шинжлэх Ухаан, Технологийн Агентлаг (JST)-аас ажиллуулдаг үндэсний платформ.
Японы төр, их дээд сургууль, эрдэм шинжилгээний хүрээлэнгээс гаргасан академик сэтгүүл, өгүүлэл, илтгэлүүд англи болон япон хэл дээр нийтлэгддэг.

